
ᑭᒡᒐᖅᑐᐃᔨᐅᑉ ᐱᔪᓐᓇᕐᓂᖏᑦ 
(ᐊᖏᕈᑕᐅᔪᖅ ᒪᐃ 5, 2005) 

 
ᑲᒥᓯᓇᖏᔭᐅᔪᖅ ᓄᓇᕗᒻᒧᑦ, ᒪᓕᒐᓕᐅᖅᑎᓄᑦ ᐊᖏᖅᑕᐅᓪᓗᓂ ᑎᓕᔭᐅᓪᓗᓂᓗ 
ᐱᖁᔭᙳᖅᑎᑦᑎᕗᖅ ᐆᒥᖓ: 
 

ᑐᑭᖏᑦ 
 

ᑐᑭᖏᑦ 
1.  ᑕᕝᕙᓂ ᐱᖁᔭᒥ, 
 
“ᐱᔪᓐᓇᕐᓂᖅᑖᖅᑎᑕᐅᓯᒪᔪᖅ” ᑐᑭᖃᖅᐳᖅ ᐃᓄᒃ ᑭᓇᑐᐃᓐᓇᖅ ᐱᔪᓐᓇᕐᓂᖅᑖᖅᑎᑕᐅᓯᒪᔪᖅ 
ᑭᒡᒐᖅᑐᖅᑎᐅᖁᓪᓗᒍ ᒪᓕᒡᓗᒍ ᑭᒡᒐᖅᑐᐃᔨᐅᑉ ᐱᔪᓐᓇᕐᓂᖏᑦ; (attorney) 
 
"ᐃᖅᑲᖅᑐᐃᕕᒃ" ᑐᑭᖃᖅᐳᖅ ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᑦ; (Court) 
 

"ᓱᓕᓂᕋᕐᓂᖅ" ᑐᑭᖃᖅᐳᖅ ᓱᓕᓂᕋᕐᓂᕐᒧᑦ ᐊᖏᕐᓂᕐᒥᓄᑦ ᐊᑎᓕᐅᕈᑎᑦ ᓇᓗᓇᐃᖅᑕᐅᓯᒪᔪᑦ 
ᐃᓚᖓᓂ 3-ᒥ ᐅᕝᕙᓘᓐᓃᑦ 4-ᒥ; (declaration) 
 
"ᑭᒡᒐᖅᑐᖅᑕᐅᔪᖅ" ᑐᑭᖃᖅᐳᖅ ᑭᓇᑐᐃᓐᓇᑦᑎᐊᖅ ᐱᔪᓐᓇᕐᓂᖅᑖᕈᑕᐅᓯᒪᔪᖅ 
ᑭᒡᒐᖅᑐᖅᑕᐅᓂᖓᓄᑦ ᐱᔪᓐᓇᕐᓂᖃᖅᑎᑕᐅᓯᒪᔪᖅᒧᑦ; (donor) 
 
"ᓴᙱᓂᐊ ᐱᔪᓐᓇᕐᓂᕐᓂᒃ ᑐᓂᓯᓯᒪᔪᓐᓇᕐᓂᕐᒧᑦ" ᑎᑎᕋᖅᑕᐅᓯᒪᔪᑦ ᐃᓚᖓ 8-ᒥᑦ; (enduring 
power of attorney) 
 
"ᐃᓱᒪᓕᐅᕈᓐᓇᐃᓪᓕᔪᖅ" ᑐᑭᖃᖅᐳᖅ ᐊᓯᐊᒍᑦ ᑎᑎᕋᖅᑕᐅᓯᒪᙱᑎᓪᓗᒍ ᑭᒡᒐᖅᑐᐃᔨᐅᑉ 
ᐱᔪᓐᓇᐅᑎᖏᓐᓂᒃ, ᑐᑭᖃᑦᑐᑦ ᐃᓄᒃ ᑭᓇᑐᐃᓐᓇᖅ ᐃᒻᒥᓂᒃ ᐃᓱᒪᓕᐅᕆᐊᒃᓴᖅ ᐊᔪᓕᖅᑐᖅ, 
ᐱᔾᔪᑎᖃᕐᓗᓂ ᐱᓕᒻᒪᐅᑎᖃᕐᓂᕐᒧᑦ, ᐃᓱᒪᓕᐅᑦᑎᐊᕐᓂᕐᒥᒡᓘᓐᓃᑦ ᐊᔪᕐᓂᕐᒧᑦ, ᒪᑯᓇᖓ ᐱᔪᓂᑦ 
ᐋᓐᓂᐊᕐᓂᕐᒧᑦ, ᐊᔪᕈᑎᖃᕐᓂᕐᒧᑦ, ᐃᓄᑐᖃᐅᓗᐊᒧᑦ, ᐅᐃᕆᓯᒪᓂᕐᒧᑦ ᐊᑐᕐᓂᕐᓗᒃᑕᐅᕙᒃᑐᓂᒃ 
ᐊᓯᖏᓐᓂᒡᓘᓐᓃᑦ ᐱᔾᔪᑎᖃᕐᓗᓂ 

(ᐃ) ᑐᑭᓯᔪᓐᓇᙱᑉᐸᑦ ᖃᐅᔨᒪᔭᕆᐊᖃᖅᑐᓂᒃ ᐃᓱᒪᓕᐅᑦᑎᐊᕐᓂᐊᕐᓗᓂ 
ᐱᖁᑎᖏᑦ ᐅᕝᕙᓘᓐᓃᑦ ᑮᓇᐅᔭᖏᑦ ᐱᔾᔪᑎᒋᓪᓗᒋᑦ, ᐅᕝᕙᓘᓐᓃᑦ  

(ᐱ) ᐃᓱᒪᙱᑦᑎᐊᖅᐸᑦ ᐃᒃᐱᒋᙱᑉᐸᒋᓪᓗ ᐃᓱᒪᓕᐅᕈᑕᐅᓯᒪᔪᑦ ᐱᖁᔭᖏᑦ 
ᑮᓇᐅᔭᖁᑎᖏᓪᓘᓐᓃᑦ ᐱᔾᔪᑎᒋᓪᓗᒋᑦ ᐅᕝᕙᓘᓐᓃᑦ ᑕᒪᒃᑯᓄᖓ 
ᐃᓱᒪᓕᐅᕈᑎᖃᕈᓐᓇᙱᑉᐸᑦ; (mental incapacity) 

 
“ᑭᒡᒐᖅᑐᐃᔨᐅᑉ ᐱᔪᓐᓇᕐᓂᖏᑦ” ᑐᑭᖃᖅᐳᖅ ᐱᔪᓐᓇᕐᓂᖅᑖᖅᑎᑕᐅᓯᒪᓂᖓᓂᒃ 
ᑎᑎᕋᖅᑕᐅᓯᒪᔪᒥᒃ ᐃᓚᒃᑲᓐᓂᖓᓂ 2(1) ᐊᒻᒪᓗ ᐱᖃᓯᐅᔾᔨᓪᓗᓂ ᓴᙱᓕᕇᖕᓂᕆᔭᖏᓐᓂᒃ 

ᐱᔪᓐᓇᕐᓂᖅᑖᖅᑎᑕᐅᓯᒪᓂᖓᓂᒃ ᐊᒻᒪᓗ ᐱᒋᐊᕐᕕᖃᓛᖅᑐᒥᒃ ᐱᔪᓐᓇᕐᓂᖅᑖᖅᓯᑕᐅᓯᒪᓂᕐᒥᒃ; 
(power of attorney) 
 

"ᕿᒪᒃᑕᐅᔪᓄᑦ ᐃᑲᔪᖅᑎ" ᑐᑭᖃᖅᐳᖅ ᑭᒡᒐᖅᑐᖅᑕᐅᔫᑉ ᓇᖕᒥᓂᖏᓐᓄᑦ ᑎᒍᒥᐊᖅᑎᐅᖁᓪᓗᒍ 
ᑎᒃᑯᐊᖅᑕᐅᓯᒪᔪᖅ ᒪᓕᒃᖢᑎᒃ ᐱᖁᑎᓄᑦ ᐸᐸᑦᑎᔨᒧᑦ  ᐱᖁᔭᒥᑦ; (Public Trustee) 
 
"ᐊᐃᑉᐸᖓ" ᑐᑭᖃᖅᐳᖅ ᐃᓄᒃ 

(ᐃ) ᑭᒡᒐᖅᑐᖅᑕᐅᔫᑉ ᐱᔪᓐᓇᕐᓂᖅᑖᖅᑎᑕᐅᓯᒪᔫᓪᓘᓐᓃᑦ ᐊᐃᑉᐸᕆᒃᐸᒍ 
ᑲᑎᑎᑕᐅᓯᒪᓗᑎᒃ, ᐅᕝᕙᓘᓐᓃᑦ 

(ᐱ) ᑭᒡᒐᖅᑐᖅᑕᐅᔪᖅ ᐱᔪᓐᓇᕐᓂᖅᑖᖅᑎᑕᐅᓯᒪᔫᓪᓘᓐᓃᑦ ᐊᐃᑉᐸᕆᒃᐸᒍ 
ᐊᐃᑉᐸᖃᕈᓂ ᑲᑎᑎᑕᐅᓯᒪᙱᓪᓗᑎᒃ ᐃᒡᓗᒥᐅᖃᑎᒌᒃᐸᑎᒃ, ᑖᓐᓇ ᐃᓄᒃ 
ᑭᒡᒐᖅᑐᖅᑕᐅᔪᕐᓘᓐᓃᑦ ᐱᔪᓐᓇᕐᓂᖅᑖᖅᑎᑕᐅᓯᒪᔫᓪᓘᓐᓃᑦ 
(i) ᐃᒡᓗᒥᐅᖃᑎᒌᒃᓯᒪᓕᖅᐸᑎᒃ ᐊᕐᕌᒍᓕᒫᖅ, ᐅᕝᕙᓘᓐᓃᑦ 
(ii) ᑲᑎᙵᓗᑎᒃ ᕿᑐᙵᖃᕐᓗᑎᒃ; (spouse) 

 

"ᓇᓪᓕᕐᕕᒃᓴᓕᒃ ᐱᔪᓐᓇᕐᓂᐊ ᐱᔪᓐᓇᕐᓂᖅᑲᖅᑎᑕᐅᓯᒪᔪᑉ" ᑐᑭᖃᖅᑐᖅ ᓴᙱᓂᕐᓂᒃ 
ᑐᓂᓯᓯᒪᔪᓐᓇᕐᓂᕐᒧᑦ ᐱᔪᓐᓇᕐᓂᖏᓐᓂᒃ ᓇᓗᓇᐃᔭᖅᓯᒪᔪᓂᒃ ᐃᓚᒃᑲᓐᓂᖓᓂ 3(1)-ᒥᑦ. 
(springing power of attorney) 
 

ᐊᑐᖅᑎᑕᐅᓂᖓ 
 
ᐊᑐᖅᑎᑕᐅᓂᖓ 
2. (1) ᑖᒃᑯᐊ ᑎᑎᕋᖅᓯᒪᔪᑦ ᐊᖏᕈᑎᖃᕋᓗᐊᖅᑎᓪᓗᒋᑦ ᐅᕝᕙᓘᓐᓃᑦ ᐊᔪᙱᓐᓂᕐᒥᓂᒃ 
ᓴᒃᑯᐃᑎᓪᓗᒍ, ᑖᓐᓇ ᐱᖁᔭᕆᔭᐅᔪᖅ ᐊᒻᒪᓗ ᐱᖁᔭᕋᓛᑦ ᓴᙱᓂᕐᓂᒃ ᑐᓂᓯᓯᒪᔪᓐᓇᕐᓂᕐᒧᑦ 
ᐱᔪᓐᓇᐅᑎᒥᒃ ᐊᑐᖅᑕᐅᕗᖅ 

(ᐃ) ᐱᔪᓐᓇᕐᓂᖏᓐᓄᑦ ᐱᔪᓐᓇᕐᓂᐅᓂᒃᑯᓐᓄᑦ ᐱᔾᔪᑎᖃᕐᓗᓂ ᑭᒡᒐᖅᑐᖅᑕᐅᔫᑉ 
ᐱᖁᑎᖏᓐᓂᒃ ᑮᓇᐅᔭᖁᑎᖏᓐᓂᒡᓗ; ᐊᒻᒪᓗ 

(ᐱ) ᓯᕗᓂᐊᓂ ᑭᖑᓂᐊᓂᓘᓐᓃᑦ ᐱᖁᔭᙳᓚᐅᖅᑎᓪᓗᒍ, ᑕᒪᒃᑯᐊ 
ᑎᑎᕋᖅᑕᐅᓯᒪᔪᑦ ᐊᕕᒃᑐᖅᓯᒪᔪᒥ ᐱᙱᑕᑐᐊᕆᔭᐅᓗᑎᒃ. 

 
ᐊᕕᒃᑐᖅᑕᐅᓯᒪᓃᑦ ᐊᑐᖅᑎᑕᐅᙱᑦᑐᑦ 
 (2) ᐊᕕᒃᑐᖅᓯᒪᔪᒃ 11 ᐊᒻᒪᓗ 12 ᐊᑐᖅᑎᑕᐅᙱᑦᑐᒃ ᑭᒡᒐᖅᑐᐃᔨᐅᑉ ᐱᔪᓐᓇᕐᓂᖏᑦ 
ᐱᔪᓐᓴᕐᓂᖅᑖᕈᑎᐅᓚᐅᖅᑐᑦ ᓯᕗᓂᐊᒍᑦ ᑕᒪᑐᒪ ᐱᖁᔭᐅᑉ ᐱᖁᔭᖑᖅᑎᑕᐅᓂᖓᑕ 
ᐊᑐᓕᖅᑎᑕᐅᓂᖓᓂᒃ.  
 

ᓇᓪᓕᕐᕕᒃᓴᓕᒃ ᐱᔪᓐᓇᕐᓂᖅ ᐊᒻᒪᓗ ᓴᙱᓂᕐᓂᒃ ᑐᓂᓯᓯᒪᔪᓐᓇᕐᓂᕐᒧᑦ 
 

ᓇᓪᓕᕐᕕᒃᓴᓕᒃ ᐱᔪᓐᓇᕐᓂᖅ 

ᓇᓪᓕᕐᕕᒃᓴᓕᒃ ᐱᔪᓐᓇᕐᓂᖅ 
3. (1) ᑭᒡᒐᖅᑐᖅᑕᐅᔪᖅ ᐱᔪᓐᓇᕐᓂᖅᑖᖅᑎᑦᑎᔪᓐᓇᖅᐳᖅ ᐱᔪᓐᓇᕐᓂᖅᑎᑕᐅᓯᒪᔪᖅᒥᒃ 
ᐱᔪᓐᓇᕐᓂᒃᓴᒪᐅᑎᖓᑕ ᐱᒋᐊᕐᓂᖓ ᐅᓪᓗᖅ ᓇᓪᓕᖅᐸᑦ ᓴᙱᓂᖅᑖᕐᕕᒃᓴᕕᓂᖓ. 
 
ᐊᑐᓕᖅᑎᑕᐅᓂᖓ 

(2) ᓇᓪᓕᕐᕕᒃᓴᓕᒃ ᐱᔪᓐᓇᕐᓂᖅ ᐊᑐᓕᖅᑎᑕᐅᒐᔭᙱᑦᑐᖅ ᑭᓯᐊᓂ ᐱᑕᖃᕆᐊᓖᑦ 
ᑎᑎᕋᖅᓯᒪᔪᑦ ᑕᕝᕙᓂ ᐃᓚᒃᑲᓐᓂᖓᓂ (3) ᐅᕝᕙᓘᓐᓃᑦ (4)-ᒥ ᐅᕝᕙᓘᓐᓃᑦ ᑎᑎᕋᖅᓯᒪᔪᑦ 
ᐃᖅᑲᖅᑐᐃᕕᒃᑰᖅᑎᑕᐅᔪᑦ ᐊᑖᓂ ᐃᓚᖓ 4-ᒥ ᐱᔭᐅᒃᐸᑕ. 
 
ᓱᓕᓂᕋᐃᒍᑎ ᐊᑦᑎᖅᑕᐅᓯᒪᔪᒧᑦ ᑭᓇᑐᐃᓐᓇᕐᒧᑦ 

(3) ᓇᓪᓕᕐᕕᒃᓴᓕᖕᒥ ᐱᔪᓐᓇᕐᓂᕐᒥ 
(ᐃ) ᑭᒡᒐᖅᑐᖅᑕᐅᔪᖅ ᑕᑎᖃᕈᓐᓇᖅᑐᖅ ᓱᓕᓂᕋᕐᓂᕐᒥᓄᑦ ᐊᑦᑏᓗᓂ 

ᐊᑕᐅᓯᕐᒥᒃ ᐅᖓᑖᓄᓪᓘᓐᓃᑦ ᑭᓇᑐᐃᓐᓇᐅᓂᐊᖅᑐᓂᒃ ᓱᓕᓂᕋᕈᑎᒥᒃ 
ᐅᓪᓗᖓ ᐊᑐᓕᕐᓂᖓᓘᓐᓃᑦ ᓇᓗᓇᐃᖅᓯᒪᔪᒥᒃ ᐱᓚᐅᕐᓂᖓᓂᒃ; ᐊᒻᒪᓗ 

(ᐱ) ᑭᒡᒐᖅᑐᖅᑕᐅᔪᖅ ᐊᑦᑏᔪᓐᓇᖅᑐᖅ ᑭᒡᒐᖅᑐᐃᔨᒥᒃ ᓱᓕᓂᕋᖅᑎᐅᓂᕋᕐᓗᒍ. 
 
ᓱᓕᓂᕋᐃᔾᔪᑎ ᐊᔪᙱᓐᓂᖏᓐᓄᑦ ᖃᐅᔨᓴᐃᔨᒃᓴᐃᑦ ᓇᓗᓇᐃᖅᓯᒪᔪᑦ 
 (4) ᐱᔪᓐᓇᕐᓂᖅᑖᖅᑎᑕᐅᓯᒪᔪᖅ ᑐᒃᓯᕋᕈᓐᓇᖅᑐᖅ ᒪᕐᕉᒃ ᐃᓚᒋᔭᐅᔫᒃ ᑎᒥᐅᔪᒧᑦ 
ᓇᓗᓇᐃᖅᑕᐅᓯᒪᓗᑎᒃ ᐊᔪᙱᓐᓂᖏᓐᓄᑦ ᖃᐅᔨᓴᖅᑎᐅᔪᓐᓇᖅᐳᑦ, ᑕᑎᒃᓴᖃᕆᐊᖃᓕᕈᑎᒃ, 
ᒪᑯᓄᖓ 

(ᐃ) ᓇᓪᓕᕐᕕᒃᓴᓕᒃ ᐱᔪᓐᓇᕐᓂᕐᒥᒃ ᑐᓂᓯᓯᒪᓂᖅ ᐊᑐᓕᕋᔭᖅᐳᖅ 
ᑭᒡᒐᖅᑐᖅᑕᖓ ᑎᒥᒥᕈᑦ ᐊᔪᕈᑎᖃᓕᖅᐸᑦ ᐅᕝᕙᓘᓐᓃᑦ 
ᐃᓱᖃᑦᑎᐊᕈᓐᓃᖅᐸᑦ; ᐊᒻᒪᓗ 

(ᐱ) ᑭᒡᒐᖅᑐᖅᑕᐅᔪᖅ ᑕᑎᒃᓴᒥᓂᒃ ᓱᓕᓂᕋᕐᓂᕐᒥᓄᑦ ᓇᓗᓇᐃᖅᓯᙱᑉᐸᑦ 
ᐊᑖᓂ ᐃᓚᒃᑲᓐᓂᖓᓂ (3) ᐅᕝᕙᓘᓐᓃᑦ ᐃᓄᒃ ᑕᑎᒃᓴᕆᔭᐅᔪᒃᓴᖅ 
ᐊᔪᕈᓂ ᐊᖏᙱᒃᑯᓂ ᓱᓕᓂᕋᖅᑐᓄᑦ ᑕᑎᒋᔭᐅᓂᒃᓴᒥᓂᒃ. 

 
ᐆᒃᑐᕋᕈᑎ ᐃᖅᑲᖅᑐᐃᕕᒃᑯᑦ ᓱᓕᓂᕋᕈᑎᒃᑯᑦ 
4. (1) ᐆᒃᑐᕋᐅᑎᖓᓂ ᓯᕗᓪᓕᒃᑯᑦ ᖃᐅᔨᒃᑲᐅᑎᒥ, ᐃᖅᑲᖅᑐᐃᕕᒃᑯᑦ ᐋᖅᑭᒃᓯᔪᓐᓇᖅᐳᑦ 
ᐅᓪᓗᖓ ᐅᕝᕙᓘᓐᓃᑦ ᓴᙱᓂᖅᑖᕆᔭᐅᒪᐅᑎᖏᑦ ᓇᓗᓇᐃᖅᑕᐅᓯᒪᔪᓂ ᓴᙱᓂᖅᓴᒪᐅᑎᖏᓐᓂ 
ᓴᙱᓂᕐᓂᒃ ᑐᓂᓯᓯᒪᔪᓐᓇᕐᓂᕐᒧᑦ ᐱᔪᓐᓇᕐᓂᖅᑖᖅᑎᑕᐅᓯᒪᓂᖏᓐᓂ ᐊᑐᖅᓯᒪᓐᓂᕐᒪᖔᑕ 

(ᐃ) ᑭᒡᒐᖅᑐᖅᑕᐅᔪᖅ ᓇᓗᓇᐃᖅᓯᓯᒪᙱᑉᐸᑦ ᐊᑖᓂ ᐃᓚᒃᑲᓐᓂᖓᑕ 3(3), 
ᐅᕝᕙᓘᓐᓃᑦ ᑕᑎᑦᑐᖅᑯᑎᒋᓂᐊᖅᑕᒥᓂᒃ ᐅᕝᕙᓘᓐᓃᑦ ᐊᑎᖃᖅᑐᖅ 
ᑕᑎᑦᑐᖅᑯᑎᒃᓴᖅ ᐊᔪᕈᓂ ᓱᓕᕆᕋᕆᐊᒃᓴᖅ ᐱᔪᒪᒃᑯᙱᓂ; ᐅᕝᕙᓘᓐᓃᑦ 

(ᐱ) ᖃᓄᓗᑐᐃᓐᓇᑦᑎᐊᕐᓘᓐᓃᑦ ᐃᖅᑲᖅᑐᐃᔩᑦ ᓈᒻᒪᒋᓂᕋᑐᐊᖅᐸᒋᑦ. 
 
ᑭᒃᑯᑦ ᐆᒃᑐᕋᕈᓐᓇᖅᐸᑦ 
 (2) ᐆᒃᑐᕋᐅᑎᓕᐅᕈᓐᓇᕆᕗᖅ  ᐱᔪᓐᓇᕐᓂᖅᑖᖅᑎᑕᐅᓯᒪᔪᖅ, ᕿᒪᒃᑕᐅᔪᓄᑦ ᐃᑲᔪᖅᑎ, 
ᑕᑎᒋᔭᐅᔪᒃᓴᕐᓘᓐᓃᑦ ᐊᑖᓂ ᐃᓚᒃᑲᓐᓂᖓᓂ 3(3) ᐅᕝᕙᓘᓐᓃᑦ, ᐃᓱᒪᖅᓲᑎᒋᓗᓂᐅᒃ 
ᐃᖅᑲᖅᑐᐃᔨᑦ, ᐃᓄᒃ ᐊᓯᐊ ᖃᓄᑐᐃᓐᓇᖅ ᓱᓕᕆᕋᐃᔪᓄᑦ ᑕᑎᒃᓴᐅᓂᐊᖅᑐᖅ ᐱᓪᓗᒍ. 

ᑐᓴᖅᑎᑦᑎᕙᒌᕐᓂᖅ 
 (3) ᐆᒃᑐᕋᖅᑐᖅ ᑐᓴᖅᑎᑦᑎᕙᒌᕆᐊᖃᖅᐳᖅ ᐆᒃᑐᕋᕈᓂ ᒪᑯᓄᖓ 

(ᐃ) ᑭᒡᒐᖅᑐᖅᑕᐅᔪᖅ, ᑭᓯᐊᓂ ᐃᖅᑲᖅᑐᐃᔨᓄᑦ ᐱᖁᔭᐅᓯᒪᙱᒃᑯᓂ; 
(ᐱ) ᐱᔪᓐᓇᕐᓂᖅᑲᖅᑎᑕᐅᓯᒪᔪᖅ; 
(ᑎ) ᑭᓇᑐᐃᓐᓇᖅ ᑕᑎᒋᔭᐅᖁᔭᐅᓯᒪᔪᖅ ᐱᔪᓐᓇᕐᓂᖅᑖᖅᑎᑕᐅᓯᒪᔪᒧᑦ; 
(ᑭ) ᕿᒪᒃᑕᐅᔪᓄᑦ ᐃᑲᔪᖅᑎ; ᐊᒻᒪᓗ 
(ᒋ) ᑭᓇᑐᐃᓐᓇᑦᑎᐊᖅ ᐃᖅᑲᖅᑐᐃᔨᓄᑦ ᓇᓗᓇᐃᖅᑕᐅᔪᖅ. 

 
ᐃᖅᑲᖅᑐᐃᕖᑦ ᐱᔪᓐᓇᕐᓂᖃᕐᕕᒋᔭᖏᑦ 
 (4) ᐆᒃᑐᕋᕈᑎᒃ ᓴᓇᔭᐅᓯᒪᔪᖅ ᑖᑦᓱᒪ ᐊᑖᓂ ᒪᓕᒃᑕᐅᓗᓂ, ᐃᖅᑲᖅᑐᐃᔩᑦ,  

(ᐃ) ᑲᒪᒋᔭᖃᕐᓗᓂ ᑭᒡᒐᖅᑐᐃᔨᐅᑉ ᐱᔪᓐᓇᕐᓂᖏᓐᓂᒃ ᐊᒻᒪᓗ ᑭᒡᒐᖅᑐᖅᑕᐅᔫᑉ 
ᐱᔪᒪᔭᖏᓐᓂᒃ, ᑐᓂᓯᔪᓐᓇᖅᑐᖅ ᐃᖅᑲᖅᑐᐃᕕᒃᑯᑦ ᓱᓕᓂᕋᐃᒍᑎᒥᒃ 
ᑭᖑᓂᐊᒍᑦ ᓴᖅᑭᒍᓐᓇᖅᑐᒥᒃ ᐱᑕᖃᓚᐅᕐᓂᖓᓂᒃ 
ᐱᑕᖃᓚᐅᙱᓐᓂᖓᓂᒡᓘᓐᓃᑦ ; 

(ᐱ) ᑎᓕᓯᓗᑎᒃ ᐆᒃᑐᕋᕐᓂᐅᑉ ᐊᑭᓕᖅᑕᐅᓗᓂ ᐆᒃᑐᕋᖅᑐᒧᑦ, ᕿᒪᑯᒋᔭᐅᔪᑦ 
ᐃᑲᔪᖅᑕᐅᔪᒧᑦ, ᐃᓚᒋᔭᐅᙱᑦᑐᒧᑦ ᐱᕙᓪᓕᐊᑎᑕᐅᔪᒧᑦ, ᐅᕝᕙᓘᓐᓃᑦ 
ᐊᔪᖅᓴᖅᑐᖃᖅᑎᓪᓗᒍ ᓄᓇᕗᑦ ᒐᕙᒪᒃᑯᖓᓐᓄᑦ. 

 
ᖃᐅᔨᒃᑲᖅᑕᐅᓂᖏᑦ ᑲᙳᓇᖅᑐᑦ ᖃᐅᔨᒪᔭᐅᔪᒃᓴᑦ 
5. (1) ᑕᐃᒪᐃᑦᑐᖃᖅᑎᓪᓗᒍ ᑭᒡᒐᖅᑐᐃᔨᐅᑉ ᐱᔪᓐᓇᕐᓂᖏᑦ ᐊᑐᓕᖅᑎᑕᐅᓕᖅᑎᓪᓗᒍ 
ᑎᒥᖓᒍᑦ ᐱᔪᓐᓇᐃᓪᓕᑎᓪᓗᒍ ᐃᓱᒪᓕᐅᕈᓐᓇᐃᓪᓕᑎᓪᓗᒍᓘᓐᓃᑦ, ᑭᒡᒐᖅᑐᖅᑕᐅᔪᑉ ᖃᓄᐃᓐᓂᖓ 
ᐋᓐᓂᐊᕐᓂᒃᑯᑦ ᑐᒃᓯᕋᖅᑕᐅᒍᓂ ᒪᓕᒡᓗᒍ ᐃᓚᑲᓐᓂᖓᓂ 3(3), ᐃᓚᒋᔭᐅᔪᒧᑦ ᑎᑎᕋᖅᑕᐅᓯᒪᔪᒥ 
ᐃᓚᒃᑲᓐᓂᖓᓂ 3(4), ᐅᕝᕙᓘᓐᓃᑦ ᐃᖅᑲᖅᑐᐃᕕᒃᑯᑦ ᓇᓪᓕᕐᕕᒃᓴᓕᒃ ᐱᔪᓐᓇᕐᓂᐊ 
ᐱᔪᓐᓇᕐᓂᖅᑖᖅᑎᑕᐅᓯᒪᓂᖅ ᐱᓐᓂᖅᐸᑦ. 
 
ᑲᒪᒋᔭᒃᓴᖃᖅᑎᑕᐅᓂᐊᙱᓚᑦ 
 (2) ᑭᓇᑐᐃᓐᓇᖅ ᑐᓂᓯᔪᖅ ᐋᓐᓂᐊᕐᓂᖓᓂᒃ ᐋᓐᓂᐊᙱᓐᓂᖓᓂᒡᓘᓐᓃᑦ 
ᖃᐅᔨᒪᔭᐅᔪᒃᓴᓂᒃ ᐊᑖᓂ ᐃᓚᒃᑲᓐᓂᖓᓂ (1) ᑲᒪᒋᔭᒃᓴᐅᓂᐊᙱᑦᑐᖅ ᑐᓂᓯᓂᖓᓄᑦ, 
ᖃᐅᔨᓴᐃᓂᖓᓄᑦ ᐅᕝᕙᓘᓐᓃᑦ ᓇᓗᓇᐃᖅᓯᓯᒪᓂᖓᓄᑦ ᑭᔨᒡᒐᖅᑐᖅᑕᐅᔪᑉ ᖃᓄᐃᓐᓂᖓᓄᑦ, 
ᑖᓐᓇ ᐃᓱᒪᑦᑎᐊᕋᓱᖢᓂ ᐱᓕᕆᔭᖃᕐᓂᖅᐸᑦ ᑲᒪᑦᑎᐊᕋᓱᖕᓂᕐᒥᒃ. 
 
ᓲᖑᓂᖅᓴᐅᓂᖃᕐᓂᖅ 
 (3) ᐃᒪᐃᑦᑐᖃᖅᑎᓪᓗᒍ ᐊᔾᔨᒋᙱᓐᓂᖃᕐᓂᕐᒥᒃ ᐊᖏᖃᑎᒋᙱᓐᓂᖃᕐᒥᒡᓘᓐᓃᑦ ᑕᒪᑐᒪ 
ᐃᓚᖓᓂᒃ, ᐊᒻᒪᓗ ᑐᓴᒐᒃᓴᓂᒃ ᑕᑯᔪᓐᓇᕐᓂᕐᒧᑦ ᐊᒻᒪᓗ ᓴᐳᒻᒥᔭᐅᔾᔪᑎᖏᓐᓂᒃ ᐃᒻᒥᒃᑰᖅᑐᑦ 
ᑲᓐᖑᓇᖅᑐᑦ ᐱᖁᔭᖏᓐᓂᒃ ᐊᒻᒪᓗ ᐃᓕᖓᔪᑦ ᐱᖁᔭᓂᒃ, ᑕᒪᓐᓇ ᐃᓚᖓ ᐊᑐᕐᓂᖅᓴᐅᓇᔭᑐᖅ 
ᒪᓕᒡᓗᒍ ᐊᔾᔨᒋᙱᓐᓂᖃᕐᓂᖓ ᐊᖏᖃᑎᒋᙱᓐᓂᖓᓘᓐᓃᑦ.  
 
ᓱᓕᓂᕋᕈᑕᐅᔪᑦ ᐊᒃᑐᐃᓂᖃᕈᓐᓇᕐᓂᖏᑦ 
6. ᐃᓛᒃᑰᖓᔪᑦ ᓱᓕᔪᖅᓴᕐᓂᕐᒥᓄᑦ ᓱᓕᓂᕋᖅᓯᒪᖕᒪᑕ ᑕᑎᒋᔭᐅᓪᓗᑎᒃ ᓇᓗᓇᐃᒃᑯᑕᐅᖕᒪᑦ 
ᓴᙱᓂᖓᓂᒃ ᐱᔪᓐᓇᕐᓂᐊᑕ  ᐱᔪᓐᓇᕐᓂᖅᑖᖅᑎᑕᐅᓯᒪᔪᑉ, ᑖᓐᓇ ᓱᓕᕆᕋᖅᑐᒧᑦ ᑕᑎᒋᔭᐅᔪᖅ 

ᓇᓗᓇᐃᒃᑯᑕᐅᓂᐊᖅᐳᖅ ᑖᓐᓇ ᐃᓛᒃᑰᖓᔪᖅ ᑕᑎᒋᔭᐅᓯᒪᓂᖓᓂ ᑕᕝᕙᓂ ᐅᓪᓗᕐᒥ 
ᓇᓗᓇᐃᖅᑕᐅᓯᒪᔪᒥ ᐅᕝᕙᓘᓐᓃᑦ ᓴᙱᓕᕈᑕᐅᓂᒃᓴᖓ ᓇᓪᓕᐅᑎᓂᖓᓄᑦ. 
 
ᑲᒪᒋᔭᒃᓴᖃᖅᑎᑕᐅᓂᐊᙱᓐᓂᖓ ᐱᔪᓐᓇᕐᓂᖃᖅᑎᑕᐅᔪᑉ 
7. (1) ᐱᔪᓐᓇᕐᓂᖃᖅᑎᑕᐅᓯᒪᔪᖅ ᑎᒃᑯᐊᖅᑕᐅᓯᒪᔪᖅ ᐊᑐᖅᖢᑎᒃ ᓴᙱᓕᕇᖑᓂᒃᓴᓄᑦ 
ᐱᔪᓐᓇᕐᓂᕐᓂᒃ ᑐᓂᔭᐅᓯᒪᔪᖅ ᐱᔪᓐᓇᕐᓂᖏᓐᓄᑦ ᑕᒻᒪᕐᓗᑎᒃ ᐱᔮᖅᑯᒻᒨᖏᑦᑐᖅ ᓱᓕᔪᕈᓱᖕᓂᕐᒥᓄᑦ 
ᒪᓕᖔᕐᓂᕐᒧᑦ ᐅᓪᓘᓂᕋᖅᑕᐅᔪᖅ ᐅᕝᕙᓘᓐᓃᑦ ᓴᙱᓂᒃᓴᒪᐅᑎᒃᓴᖓ ᓇᓪᓕᐅᑎᕕᒃᓴᖓ 
ᓇᓗᓇᐃᖅᑕᐅᓯᒪᔪᑦ ᐱᔪᓐᓇᕐᓂᕆᔭᖏᓐᓂ ᓴᙱᓂᕐᓂᒃ ᑐᓂᓯᓯᒪᔪᓐᓇᕐᓂᕐᒧᑦ  ᐊᑐᖅᑕᐅᓐᓂᕈᓂ 
ᐊᑐᖅᑕᐅᖏᓐᓂᕈᓂᓘᓐᓃᑦ, ᐱᔪᓐᓇᕐᓂᖅᖅᑎᑕᐅᓯᒪᔪᖅ ᓵᑕᒃᓴᐅᓂᐊᙱᓚᖅ ᑕᒪᔅᓱᒧᖓ 
ᐱᓂᐊᓂᖓᓄᑦ ᐅᕝᕙᓘᓐᓃᑦ ᐱᓕᕆᖏᓐᓂᖓᓄᑦ ᒪᓕᒡᓗᓂ ᐱᔪᓐᓇᕐᓂᒃᓴᖏᓐᓄᑦ ᓴᙱᓂᕐᓂᒃ 
ᑐᓂᓯᓯᒪᔪᓐᓇᕐᓂᕐᒧᑦ . 
 
ᐱᔪᓐᓇᕐᓂᖅᑖᖅᑎᑕᐅᓯᒪᔪᖅ ᐱᓕᕆᔭᕆᐊᖃᓪᓚᕆᒃᑕᖏᑦ 
 (2) ᐱᔪᓐᓇᕐᓂᖅᑖᖅᑎᑕᐅᓯᒪᔪᖅ ᑎᒃᑯᐊᖅᑕᐅᔪᖅ ᒪᓕᒃᖢᑎᒃ ᓴᙱᓕᕇᖕᓂᒃᓴᖏᓐᓂᒃ 
ᐱᔪᓐᓇᕐᓂᖏᑕ ᐱᔪᓐᓇᕐᓂᖅᖅᑎᑕᐅᓯᒪᔪᖅᐅᔪᑦ ᖃᐅᔨᒪᒍᓂ ᐅᕝᕙᓘᓐᓃᑦ 
ᖃᐅᔨᒪᔭᕆᐊᖃᕈᓂᓘᓐᓃᑦ ᐱᔪᓐᓇᕐᓂᖅ ᑐᓂᔭᐅᓯᒪᔪᖅ ᐊᑐᓕᕐᓂᖅᐸᑦ, ᐱᓕᕆᔭᕆᐊᖃᖅᐳᑦ 
ᑭᒡᒐᖅᑐᐃᓗᑎᒃ ᒪᓕᒐᑎᒍᑦ ᑭᒡᒐᖅᑐᕆᐊᖃᖅᑕᒥᖕᓄᑦ ᐃᒪᐃᑉᐸᑕ 

(ᐃ) ᑖᓐᓇ ᐱᔪᓐᓇᕐᓂᖅᖅᑎᑕᐅᓯᒪᔪᖅ ᖃᖓᑐᐃᓐᓇᑦᑎᐊᖅ 
ᓇᓗᓇᐃᖅᓯᓐᓂᖅᐸᑦ ᐊᖏᕐᓂᕐᒥᓂᒃ ᐱᔪᓐᓇᕐᓂᖅᖅᑎᑕᐅᓯᒪᔪᖅ 
ᓱᓂᐊᕐᓂᕐᒥᓂᒃ ᑎᒃᑯᐊᖅᑕᐅᓂᕐᒥᓄᑦ; ᐊᒻᒪᓗ 

(ᐱ) ᓴᙱᓂᕐᓂᒃ ᑐᓂᓯᓯᒪᔪᓐᓇᕐᓂᕐᒧᑦ ᐱᔪᓐᓇᕐᓂᖏᑦ ᒪᓕᒡᓗᒋᑦ 
ᐱᔪᓐᓇᕐᓂᕆᔭᕆᐊᖃᖅᑕᖏᑦ ᐱᔪᓐᓇᕐᓂᕐᓂᒃ ᑐᓂᔭᐅᓯᒪᔪᖅ 
ᐃᓱᓕᑎᑕᐅᓐᓂᙱᑉᐸᑦ ᐅᕝᕙᓘᓐᓃᑦ ᐃᖅᑲᖅᑐᐃᔨᓄᑦ 
ᐊᑐᕈᓐᓃᖅᓯᒪᓕᕐᓂᖓᓂ ᐱᔪᓐᓇᕐᓂᖏᑦ ᓇᓗᓇᐃᖅᑕᐅᒃᐸᑕ.  

 
ᓴᙱᓂᒃᓴᖏᑦ ᐱᔪᓐᓇᕐᓂᖏᑕ ᐱᔪᓐᓇᕐᓂᓂᒃ ᑐᓂᔭᐅᓯᒪᔪᑦ 

 
ᓴᙱᓂᐊ ᐱᔪᓐᓇᕐᓂᕐᓂᒃ ᑐᓂᓯᓯᒪᔪᓐᓇᕐᓂᕐᒧᑦ  
8. ᑭᒡᒐᖅᑐᖅᑕᐅᔪᖅ ᐱᔪᓐᓇᕐᓂᖅᑖᖅᑎᑦᑎᔪᓐᓇᖅᑐᖅ ᐱᔪᓐᓇᕐᓂᖅᖅᑎᑕᐅᓯᒪᔪᖅᒥᒃ 
ᑭᒡᒐᖅᑐᖅᑕᐅᖏᓐᓇᕈᒪᓗᓂ ᑭᒡᒐᖅᑐᖅᑕᖓ ᐃᓱᒪᖃᑦᑎᐊᖏᓐᓂᕋᖅᑕᐅᓯᒪᒐᓗᐊᖅᑎᓪᓗᒍ 
ᑭᖑᓂᖓᒍᑦ ᐱᔪᓐᓇᕐᓂᖅᖅᑎᑕᐅᓯᒪᔪᖅᒋᓕᖅᓯᒪᓐᓂᖅᐸᒍ ᐃᓱᒪᖃᑦᑎᐊᓱᖓᖅᖢᓂ. 
 
ᐱᓕᕆᔭᕆᐊᖃᖅᑕᖏᑦ ᓴᙱᓂᕐᓂᒃ ᑐᓂᓯᓯᒪᔪᓐᓇᕐᓂᕐᒧᑦ ᑭᒡᒐᖅᑐᖅᑕᒥᓄᑦ ᐱᓕᕆᔾᔪᔾᔨᓗᓂ 
9. ᐱᔪᓐᓇᕐᓂᖅᖅᑎᑕᐅᓯᒪᔪᖅ ᐊᑐᕐᓗᓂ ᓴᙱᓂᒃᓴᖏᓐᓂᒃ ᐱᔪᓐᓇᕐᓂᖏᓐᓄᑦ 
ᐱᔪᓐᓇᕐᓂᖅᖅᑎᑕᐅᓯᒪᔪᖅᐅᔪᑦ ᖃᐅᔨᒪᒍᑎᒃ ᐅᕝᕙᓘᓐᓃᑦ ᖃᐅᔨᒪᔭᕆᐊᖃᕈᑎᒃ ᑭᒡᒐᖅᑐᖅᑕᖓ 
ᐃᓱᒪᖃᑦᑎᐊᕈᓐᓃᖅᓯᒪᓂᖓᓂᒃ ᑭᒡᒐᖅᑐᕆᐊᖃᓕᕋᔭᖅᐸᐅᒃ ᐃᓱᒪᖃᑦᑎᐊᕈᓐᓃᖅᓯᒪᓂᖓᓄᑦ 
ᐃᓱᒪᓕᐅᕈᔾᔨᔨᐅᓂᐊᖅᐳᖅ ᐃᒪᐃᒃᑯᓂ 

(ᐃ) ᐱᔪᓐᓇᕐᓂᖃᖅᑎᑕᐅᓯᒪᔪᖅ ᖃᖓᑐᐃᓐᓇᑦᑎᐊᖅ ᐱᓕᕆᔾᔪᔾᔨᓯᒪᓐᓂᕈᓂ 
ᒪᓕᒃᖢᓂ ᓴᙱᓂᕐᓂᒃ ᑐᓂᓯᓯᒪᔪᓐᓇᕐᓂᕐᒧᑦ ᐱᔪᓐᓇᕐᓂᐅᔪᓂᒃ 
ᐅᕝᕙᓘᓐᓃᑦ ᐊᖏᕐᓂᕐᒥᓂᒃ ᑭᒡᒐᖅᑐᐃᓂᐊᕐᓂᕋᕐᓗᓂ 
ᓇᓗᓇᐃᖅᓯᓯᒪᓕᕈᓂ; ᐊᒻᒪᓗ 

(ᐱ) ᓴᙱᓂᕐᓂᒃ ᑐᓂᓯᓯᒪᔪᓐᓇᕐᓂᕐᒧᑦ ᐱᔪᓐᓇᕐᓂᖓ ᒪᓕᒃᖢᓂ 
ᐱᔪᓐᓇᕐᓂᒃᓴᓂᒃ ᓴᙱᓂᕐᓂᒃ ᑐᓂᓯᓯᒪᔪᓐᓇᕐᓂᕐᒧᑦ 
ᐊᑐᕈᓐᓃᖅᑎᑕᐅᓯᒪᙱᑐᐊᕈᓂ ᐅᕝᕙᓘᓐᓃᑦ ᐃᖅᑲᖅᑐᐃᔨᓄᑦ 
ᐊᑐᖏᓐᓂᖓᓂᒃ ᓇᓗᓇᐃᖅᑕᐅᓯᒪᒃᐸᑦ. 

 
ᐊᓯᖏᓐᓅᖓᔪᑦ 

 
ᐱᖅᑯᓯᕆᔭᐅᔭᕆᐊᖃᖅᑐᑦ 
10. (1) ᓇᓛᒎᕐᓂᐊᖅᐳᑦ ᓴᙱᓕᕇᖕᓂᖏᑦ ᓴᙱᓂᖏᓪᓗ ᐱᔪᓐᓇᕐᓂᖏᑕ  
ᐱᔪᓐᓇᕐᓂᖅᑖᖅᑎᑕᐅᓯᒪᔪᑦ, ᑭᒡᒐᖅᑐᖅᑕᖓ ᐅᑭᐅᖃᓕᖅᐸᑦ 19-ᓂᒃ ᑭᒡᒐᖅᑐᖅᑕᐅᔪᒪᓗᓂ  
ᐱᔪᓐᓇᕐᓂᖅᑖᖅᑎᑕᐅᓯᒪᔪᒥᒃ ᐱᓕᕆᔾᔪᔾᔭᐅᔪᒪᓐᓂᖅᐸᑦ ᐊᒻᒪ ᓴᙱᓂᕐᓂᒃ ᑐᓂᓯᓯᒪᔪᓐᓇᕐᓂᕐᒧᑦ 
ᐱᔪᓐᓇᕐᓂᖏᑦ ᒪᑯᓄᖔᖓᓗᑎᒃ 

(ᐃ) ᑎᑎᖅᑲᑎᒎᖓᒃᐸᑦ; 
(ᐱ) ᐅᓪᓗᖃᕐᓗᓂ; 
(ᑎ) ᓇᔪᖅᑐᖃᖅᑎᓪᓗᒍ ᑭᒡᒐᖅᑐᖅᑕᐅᔪᒧᑦ ᐊᑎᓕᐅᖅᑕᐅᓯᒪᓗᓂ, ᐅᕝᕙᓘᓐᓃᑦ 

ᑭᒐᖅᑐᖅᑕᐅᔪᖅ ᐊᖏᖅᓯᑎᓪᓗᒍ ᒪᓕᒡᓗᒍ ᐃᓚᒃᑲᓐᓂᖓ (2); 
(ᑭ) ᐊᑎᓕᐅᖅᑕᐅᓗᓂ ᑕᐅᑐᒃᑕᐅᓐᓂᕈᓂ ᑕᑎᒃᓴᖓᓄᑦ; ᐊᒻᒪᓗ 
(ᒋ) ᑐᓂᓯᓯᒪᒃᐸᑕ ᖃᓄᐃᓕᓯᒪᓂᖏᑦ ᒪᓕᒡᓗᒋᑦ, 

(i) ᐊᑐᓕᕐᕕᒃᓴᐅᑎᖃᕈᓂ ᓯᕗᓂᑦᑎᓐᓂ ᐅᓪᓗᕐᒥᒃ ᓇᓪᓕᕈᒫᖅᑐᒥᒃ; 
(ii) ᐅᕝᕙᓘᓐᓃᑦ ᑲᔪᓯᓂᖃᕐᓂᐊᖅᐸᑦ ᑭᒡᒐᖅᑐᐃᓂᖓ 

ᐃᓱᒪᖃᑦᑎᐊᕈᓐᓃᖅᓯᒪᓕᕋᓗᐊᖅᑎᓪᓗᒍ ᑭᒡᒐᖅᑐᖅᑕᖓ 
ᐱᔪᓐᓇᕐᓂᖅᖅᑎᑕᐅᓯᒪᔪᖅᑐᖃᖅᓯᒪᑎᓪᓗᓂᐅᒃ. 

 
ᑭᒡᒐᖅᑐᖅᑕᐅᔪᖅ ᐅᖃᓕᒫᕈᓐᓇᖏᑉᐸᑦ ᑎᑎᕋᕈᓐᓇᖏᓪᓗᓂᓘᓐᓃᑦ 
 (2) ᑎᑎᕋᖅᓯᒪᒐᓗᐊᖅᑎᓪᓗᒋᑦ (1) (ᑎ)-ᒦᑦᑐᑦ, ᑭᒡᒐᖅᑐᖅᑕᐅᔪᖅ ᐅᖃᓕᒫᕈᓐᓇᖏᑉᐸᑦ 
ᐊᑎᓕᐅᕈᓐᓇᖏᑉᐸᓪᓘᓐᓃᑦ ᓴᙱᓂᒃᓴᓂᒃ ᓴᙱᓂᒃᓴᖏᓐᓂᒡᓘᓐᓃᑦ ᐱᔪᓐᓇᕐᓂᒃᓴᖏᑕ  
�ᖅᑎᑕᐅᓯᒪᔪᖅᐅᑉ, ᑭᓇᑐᐃᓐᓇᖅ ᐱᔪᓐᓇᕐᓂᖅᖅᑎᑕᐅᓯᒪᔪᖅᖏᑦᑐᖅ ᐅᕝᕙᓘᓐᓃᑦ ᓴᙱᓂᕐᓂᒃ 
ᑐᓂᓯᓯᒪᔪᓐᓇᕐᓂᕐᒧᑦ ᐊᐃᑉᐸᖓ ᐊᑎᓕᐅᕈᔾᔨᔪᓐᓇᖅᑐᖅ ᑭᒡᒐᖅᑐᖅᑕᐅᔪᒧᑦ ᑭᒡᒐᖅᑐᐃᓗᓂ 
ᐊᑎᓕᐅᕐᕕᖓᓄᑦ ᐱᔪᓐᓇᕐᓂᖅᖅᑎᑕᐅᓯᒪᔪᖅᖓ ᐱᔪᓐᓇᕐᓂᖅᑖᖁᓪᓗᒍ ᑎᓕᔭᐅᓯᒪᓗᑎᒃ 
ᑭᒡᒐᖅᑐᖅᑕᒥᒃ, ᒪᑯᓄᖓ ᐊᑐᓂᑦ 

(ᐃ) ᑭᒡᒐᖅᑐᖅᑕᐅᔪᖅ ᓱᓕᓂᕋᐃᔪᒃᓴᐅᕗᖅ ᐊᑎᓕᐅᖅᑕᐅᓚᐅᕐᓂᖓᓂᒃ 
ᑕᐅᑐᒃᑕᐅᓪᓗᑎᒃ; ᐊᒻᒪᓗ; 

(ᐱ) ᑕᐅᑐᒃᑐᖅ ᑭᒡᒐᖅᑐᖅᑕᐅᔫᑉ ᑕᑎᒃᓴᖓ ᐊᑎᓕᐅᕆᐊᖃᖅᐳᖅ 
ᐱᔪᓐᓇᕐᓂᖅᖅᑎᑕᐅᓯᒪᔪᖅᖓᑕ ᐱᔪᓐᓇᕐᓂᒃᓴᖏᓐᓄᑦ ᑕᒃᑯᐊᓂ. 

 
ᐱᓕᕆᔪᓐᓇᕐᓂᖓ ᑭᒡᒐᖅᑐᖅᑕᐅᔫᑉ 
 (3) ᓴᙱᓕᕇᖕᓂᖏᑦ ᓴᙱᓂᖏᓪᓘᓐᓃᑦ ᐱᔪᓐᓇᕐᓂᖏᑕ ᓴᐳᓐᓂᐊᖅᑏᑦ 
ᑭᒡᒐᖅᑐᖅᑕᖓᓄᑦ ᐱᒋᐊᖅᑎᑕᐅᔪᓐᓇᕋᔭᙱᓚᑦ, ᐱᔪᓐᓇᕐᓂᕐᒥᓂᒃ ᐊᑐᓕᖅᑎᓪᓗᒍ 
ᐱᔪᓐᓇᕐᓂᖅᖅᑎᑕᐅᓯᒪᔪᖅᐅᔪᖅ ᑭᒡᒐᖅᑐᐃᓂᕐᒥᓄᑦ, ᑖᓐᓇ ᑭᒡᒐᖅᑐᖅᑕᐅᔪᖅ 
ᑐᑭᓯᐊᓂᖃᖏᑦᑎᐊᖅᐸᑦ ᖃᓄᑎᒋ ᐊᒃᑐᐃᓂᖃᕐᓂᐊᕐᓂᖏᓐᓂᒃ ᑎᑎᖅᑲᐃᑦ ᐱᓕᕆᐊᖑᔪᑦ 
ᐅᕝᕙᓘᓐᓃᑦ ᒪᑯᓄᖓ ᐱᔾᔪᑎᖃᐅᖅᑐᓄᑦ ᐊᔾᔨᒌᖏᑦᑐᓄᑦ ᑐᑭᓯᓂᖃᕈᓐᓇᖏᑉᐸᑦ: 

(ᐃ) ᖃᓄᐃᓕᖓᓂᖓᓄᑦ ᑭᒡᒐᖅᑐᖅᑕᐅᔫᑉ ᓇᖕᒥᓂᖁᑎᖓᓄᑦ 
ᐱᔪᖅᓇᕐᓂᖅᑖᖅᑎᑕᐅᓯᒪᔪᖅ ᐱᔪᓐᓇᕐᓂᖃᕐᕕᒋᔭᕆᐊᖃᕐᓂᐊᖅᑕᖓ 
ᖃᓄᑎᒋ ᐊᑭᖃᓪᓗᐊᕐᓂᖓᓂᒃ; 

(ᐱ) ᑭᒡᒐᖅᑐᖅᑕᐅᔫᑉ ᕿᑐᕐᖓᒥᓄᑦ ᐃᒃᐱᒍᓱᖕᓂᕐᒥᓄᑦ 
ᑲᒪᓱᑦᑎᐊᕋᓱᖕᓂᖓᓄᑦ; 

(ᑎ) ᐱᔪᓐᓇᕐᓂᖅᑲᖅᑎᑕᐅᓯᒪᔪᖅ ᑭᒡᒐᖅᑐᕐᓂᐊᖅᐹ 
ᐱᔪᓐᓇᕐᓂᖅᑖᖅᑎᑕᐅᓯᒪᓂᓂ ᑭᒡᒐᖅᑐᐃᖁᓪᓗᒍ ᐊᑐᕐᓗᓂ 
ᐱᐅᓯᒃᓴᒪᐅᑎᒥᓂᒃ ᐊᑐᑦᑎᐊᕐᓂᐊᖅᐳᖅ ᑭᒡᒐᖅᑐᕐᓗᓂᐅᒃ ᑭᒡᒐᖅᑐᖅᑕᖓᑕ 
ᓇᖕᒥᓂᖁᑎᖏᓐᓄᑦ ᖃᓄᑐᐃᓐᓇᖅ ᐃᓱᒪᓕᐅᕈᓐᓇᑦᑎᐊᕈᓂ 
ᐱᔪᓐᓇᕋᔭᙳᐊᖅᑕᖏᓐᓂᒃ ᑭᓯᐊᓂ ᓱᖏᖅᓲᑎᖃᕆᐊᒃᓴᖅ ᑎᑎᖅᑲᑎᒍᑦ; 

(ᒋ) ᐱᔪᓐᓇᕐᓂᖅᖅᑎᑕᐅᓯᒪᔪᖅ ᑭᒡᒐᖅᑐᖅᑕᖓᑕ ᓇᖕᒥᓂᖁᑎᖏᓐᓂᒃ 
ᐱᓕᕆᔾᔪᔾᔨᑎᓪᓗᒍ ᐱᔾᔪᑎᒋᔭᒥᓂᒃ ᑕᑯᖅᑯᔾᔨᓯᒪᔭᕆᐊᓕᒃ ᑕᐃᒪᙵᓂᑦ;  

(ᒥ) ᐱᔪᓐᓇᕐᓂᖓ ᓴᙱᓂᕐᓂᒃ ᑐᓂᓯᓯᒪᔪᓐᓇᕐᓂᕐᒧᑦ ᑭᒡᒐᖅᑐᖅᑕᖓᓄ 
ᓱᕋᒃᑕᐅᔪᓐᓇᖅᐳᖅ ᐃᓱᒪᖃᑦᑎᐊᓱᖓᕈᓂ ᑕᕝᕙᓂ ᐃᓚᖓᓂ ᒪᓕᒡᓗᒍ; 

(ᓂ) ᑖᑯᒃᐊ ᓇᖕᒥᓂᖁᑎᖏᑦ ᑭᒡᒐᖅᑐᖅᑕᐅᔫᑉ ᐊᑭᑭᒡᓕᕙᓪᓕᐊᓂᖃᔭᑉᐳᑦ 
ᐱᔪᓐᓇᕐᓂᖅᑖᖅᑎᑕᐅᓯᒪᔪᖅᒧᑦ ᐊᐅᓚᑕᐅᙱᑐᐊᖅᐸᑕ; 

(ᓯ) ᐱᔪᓐᓇᕐᓂᖅᑖᖅᑎᑕᐅᓯᒪᔪᖅ ᐱᔪᓐᓇᕐᓂᕐᒥᓂᒃ 
ᐱᓂᕐᓗᒍᑎᖃᑐᐃᓐᓇᕆᐊᖃᖅᐳᖅ ᑭᒡᒐᖅᑐᐃᓂᕐᒥᓄᑦ 
ᓴᙱᓂᖅᑖᖅᑎᑕᐅᓯᒪᓂᕐᒥᓂ. 

 
ᑕᐅᑐᒃᑎᐅᓂᐊᖅᑐᖅ ᓱᓕᓂᕋᕈᑎᖃᕐᓗᓂ ᐊᑎᓕᐅᕆᐊᖃᖅᐳᖅ  
 (4) ᓱᓕᔪᕐᓇᕐᓂᖅᓴᐅᖁᓪᓗᒋᑦ, ᐃᓚᕈᑕᖓ 29(2)-ᒦᑦᑐᑦ ᓄᓇᓂᒃ ᓇᖕᒥᓂᖃᕐᓂᕐᒧᑦ 
ᐱᖁᔭᖅ ᐱᔾᔪᑎᖃᕐᒪᑦ ᑕᐅᑐᒃᑎᐅᓂᐊᖅᑐᖅ ᐱᔪᓐᓇᕐᓂᖅᑖᖅᑎᑦᑎᓂᖓᓂᒃ 
ᐱᔪᓐᓇᕐᓂᖅᖅᑎᑕᐅᓯᒪᔪᖅᒥᒃ ᒪᑐᐃᕈᑕᐅᖕᒪᑦ ᑭᒡᒐᖅᑐᖅᑕᐅᔪᖅ ᐱᔪᓐᓇᕐᓂᖅᖅᑎᑕᐅᓯᒪᔪᕐᓘᓐᓃᑦ 
ᓄᓇᖁᑎᖏᓐᓂᒃ ᐊᒡᓚᒡᕕᖕᒧᑦ ᓄᓇᓕᕆᔨᓅᖅᓯᔪᒪᒍᑎᒃ.  
 
ᑭᒃᑯᑐᐃᓐᓇᐃᑦ ᓇᓗᓇᐃᖅᑎᐅᔪᓐᓇᙱᑦᑐᑦ 
11. ᐱᔪᓐᓇᕐᓂᖃᖅᑎᑕᐅᔪᖅ ᐊᒻᒪᓗ ᐊᐃᑉᐸᖓ ᓇᓗᓇᐃᖅᑎᐅᔪᓐᓇᙱᑦᑐᑦ ᑭᒡᒐᖅᑐᖅᑕᐅᔫᑉ 
ᐊᑎᓕᐅᕐᕆᓂᖓᓂᒃ. 
 
ᓇᓗᓇᐃᖅᑎᖅᑕᐅᓂᖏᑦ ᑐᓴᒐᒃᓴᐃᓪᓗ  
12. (1) ᑭᒡᒐᖅᑐᐃᔨᐅᑉ ᐱᔪᓐᓇᕐᓂᖏᑦ, ᓱᓕᓂᕋᐃᔾᔪᑎᑦ ᐲᖅᓯᔾᔪᑎᑦ, ᐅᑎᖅᑎᒍᑎᓪᓘᓐᓃᑦ 
ᑕᒪᑐᒪ ᐱᖁᔭᒧᑦ ᑐᕌᖓᔪᑦ ᑕᑕᑎᖅᑕᐅᔭᕆᐊᖃᖅᑐᑦ ᓄᓇᓕᕆᔨᒃᑯᑦ ᑎᑎᖃᕐᓂᐊᕐᕕᖓᓐᓂ 
ᐃᒪᐃᑦᑕᕆᐊᓖᑦ 

(ᐃ) ᓇᓗᓇᐃᖅᑎᖅᓯᒪᐃᑐᐃᓐᓇᕆᐊᓕᒃ; ᐊᒻᒪᓗ 
(ᐱ) ᐃᓚᖃᕐᓗᓂ ᓇᓗᓇᐃᔭᖅᓯᒪᖁᔭᐅᔪᓂᒃ. 

 
ᐊᓯᖏᑦ ᓇᓗᓇᐃᖅᑎᖅᑕᐅᓂᖏᑦ ᑐᓴᒐᒃᓴᐃᓪᓗ  
 (2) ᐊᓯᐊᒍᑦ ᐊᑐᕈᑎᖃᖅᑎᑕᐅᒃᐸᑦ ᐃᓚᒃᑲᓐᓂᖓ (1), ᑭᒡᒐᖅᑐᐃᔨᐅᑉ ᐱᔪᓐᓇᕐᓂᖏᑦ, 
ᓱᓕᓂᕋᐃᔾᔪᑎᑦ ᐲᖅᓯᔾᔪᑎᑦ, ᐅᑎᖅᑎᒍᑎᓪᓘᓐᓃᑦ ᑕᒪᑐᒪ ᐱᖁᔭᒧᑦ ᑐᕌᖓᔪᑦ 
ᑕᑕᑎᖅᑕᐅᔭᕆᐊᖃᖅᑐᑦ ᓄᓇᓕᕆᔨᒃᑯᑦ ᑎᑎᖃᕐᓂᐊᕐᕕᖓᓐᓂ ᐃᒪᐃᒍᓐᓇᖅᑐᑦ 

(ᐃ) ᓇᓗᓇᐃᖅᑎᖅᓯᒪᐃᑐᐃᓐᓇᕆᐊᓕᒃ; ᐊᒻᒪᓗ 
(ᐱ) ᐃᓚᖃᕐᓗᓂ ᓇᓗᓇᐃᔭᖅᓯᒪᖁᔭᐅᔪᓂᒃ. 

 
ᐊᔾᔨᒋᔭᐅᙱᓐᓂᓕᒃ 
 (3) ᐊᔾᔨᒋᔭᐅᙱᓐᓂᓕᖃᖅᑐᖃᖅᐸᑦ ᖃᐅᔨᒪᔭᐅᔪᒃᓴᓂ ᓱᓕᙱᓐᓇᓱᐊᖅᑐᖃᙱᑎᓪᓗᒍ 
ᐲᖅᓯᒍᑕᐅᙱᑦᑐᖅ ᑭᒡᒐᖅᑐᐃᔨᐅᑉ ᐱᔪᓐᓇᕐᓂᖏᓐᓂᒃ, ᓱᓕᓂᕋᐃᔾᔪᑎᓂᒃ, ᐲᖅᓯᓂᕐᓂᒃ, 
ᓱᓕᙱᓐᓂᕋᐅᔾᔪᑎᓂᒃ, ᐅᕝᕙᓘᓐᓃᑦ ᓈᓴᐅᑎᓕᕆᔾᔪᑕᐅᔪᓂᒃ 
 
ᐱᔪᓐᓇᕐᓂᖏᑦ  ᐱᔪᓐᓇᕐᓂᖅᑖᖅᑎᑕᐅᓯᒪᔪᑦ 
13. (1) ᓇᓪᓕᕐᕕᒃᓴᓕᒃ ᐱᔪᓐᓇᕐᓂᐊ ᐱᔪᓐᓇᕐᓂᖅᑖᖅᑎᑕᐅᓯᒪᔪᑉ ᐅᕝᕙᓘᓐᓃᑦ ᓴᙱᓂᐊ 
ᐱᔪᓐᓇᕐᓂᕐᓂᒃ ᑐᓂᓯᓯᒪᔪᓐᓇᕐᓂᕐᒧᑦ ᐃᒪᓐ ᐃᒪᐃᑉᐸᑦ ᐱᔪᓐᓇᕐᓂᖃᖅᑎᑕᐅᓯᒪᓂᖅ 

(ᐃ) ᑕᐃᒪᐃᑦᑑᓂᕋᖅᐸᑦ ᑭᒡᒐᖅᑐᐃᔨᐅᑉ ᐱᔪᓐᓇᕐᓂᖅᑖᖅᑎᑕᐅᓂᖏᓐᓂᒃ; 
ᐅᕝᕙᓘᓐᓃᑦ 

(ᐱ) ᓱᖑᓂᖃᖅᑎᑦᑎᒍᑕᐅᒃᐸᑦ ᐊᔾᔨᖓᑐᑦ ᑭᒡᒐᖅᑐᐃᔨᐅᑉ ᐱᖃᕐᓂᖓᓂᒃ 
ᐊᑖᓂ ᐅᖃᓕᒫᒐᐅᑉ ᐃᓚᖓᓂ 16(1)(ᐃ). 

 
ᐱᔪᓐᓇᕐᓂᖏᑦ ᐱᔪᓐᓇᕐᓂᖅᑖᖅᑎᑕᐅᓯᒪᔪᑉ 
 (2) ᒪᓕᒡᓗᒍ ᑖᓐᓇ ᐱᖁᔭᖅ ᐊᒻᒪᓗ ᐱᔭᐅᔭᕆᐊᖃᖅᑐᑦ ᓇᓪᓕᕐᕕᒃᓴᓕᒃ ᐱᔪᓐᓇᕐᓂᐊ 
ᐱᔪᓐᓇᕐᓂᖅᑖᖅᑎᑕᐅᓯᒪᔪᑉ ᐅᕝᕙᓘᓐᓃᑦ ᓴᙱᓂᐊ ᐱᔪᓐᓇᕐᓂᕐᓂᒃ, ᐱᔪᓐᓇᕐᓂᖅᑖᖅᑎᑕᐅᓯᒪᔪᖅ 

(ᐃ) ᐱᔪᓐᓇᕐᓂᖅᑖᖅᑎᑕᐅᓯᒪᕗᖅ ᐃᓱᒪᖅᓲᑎᖃᑦᑎᐊᕐᓗᓂ ᑭᒡᒐᖅᑐᐃᓗᓂ 
ᐱᓕᕆᔾᔪᔾᔨᔪᓐᓇᕐᓂᖓᓂᒃ ᒪᓕᒐᐃᑦ ᐱᔾᔪᑎᒋᓪᓗᒋᑦ ᐊᒻᒪ 
ᐱᔪᓐᓇᕐᓂᖃᖅᑎᑕᐅᒋᕗᖅ ᑭᒡᒐᖅᑐᖅᑕᖓᑕ ᓇᖕᒥᓂᖁᑎᓕᒫᖏᑦ ᐃᒻᒥᓄᑦ 
ᐱᖔᕈᓐᓇᕆᕙᐃᑦ ᐱᔪᓐᓇᕐᓂᖅᑖᖅᑎᑕᐅᓯᒪᓂᓂ ᒪᓕᒡᓗᒋᑦ; ᐊᒻᒪᓗ 

(ᐱ) ᐱᔪᓐᓇᕐᓂᕐᒥᓂᒃ ᐱᔪᓐᓇᕐᓂᖅᖅᑎᑕᐅᓯᒪᔪᖅ ᐱᔪᓐᓇᕐᓂᖃᖅᑎᑕᐅᑎᒪᓂᓂ 
ᒪᓕᒡᓗᒍ ᓴᙱᓂᖃᕈᓐᓇᖅᐳᖅ ᓴᓇᒃᓴᖅᑕᐅᓂᖏᓐᓄᑦ, 
ᐃᓕᓐᓂᐊᕐᓂᖏᓐᓄᓪᓗ ᐃᑲᔫᑎᖃᖁᓪᓗᒋᓪᓗ ᐱᕚᓪᓕᖁᓪᓗᒍᓗ 
ᑭᒡᒐᖅᑐᖅᑕᖓᑕ ᐊᐃᑉᐸᖓ ᐊᒻᒪᓗ ᕿᑐᕐᖓᖏᑦ, ᐊᒻᒪᓗ 
ᐱᔪᓐᓇᕐᓂᖅᖅᑎᑕᐅᓯᒪᔪᖅᐅᔪᖅ ᐃᓚᐅᓗᓂ ᑭᒡᒐᖅᑐᖅᑕᐅᔫᑉ 
ᐊᐃᑉᐸᕆᓐᓂᖅᐸᒍ ᕿᑐᕐᖓᕆᓐᓂᖅᐸᒍᓘᓐᓃᑦ; ᐊᒻᒪᓗ 

(ᑎ) ᐱᔪᓐᓇᕐᓂᕐᒥᓂᒃ ᐊᑐᕐᓗᓂ ᐃᒋᑦᓯᓗᓂ ᐱᖁᑎᒋᔭᐅᔪᓂᒃ ᒪᓕᒃᑕᐅᖁᔭᐅᔪᑦ 
ᑭᒡᒐᖅᑐᖅᑕᐅᔪᑉ ᐱᔭᐅᖁᓪᓗᒋᑦ, ᐃᓚᒋᔭᐅᓗᓂ ᐱᖁᔭᖅᑎᒍᑦ 
ᐱᔭᐅᔭᕆᐊᓖᑦ ᑲᒪᒋᔭᐅᓂᖓ ᐊᓯᖓ ᑭᓇᑐᐃᓐᓇᖅ ᐅᕝᕙᓘᓐᓃᑦ 
ᐊᔪᙱᓐᓂᖃᖅᑎᑕᐅᔪᖅ. 

 
ᐊᑐᓕᖅᑎᑕᐅᓂᖓ ᓇᓪᓕᕐᕕᒃᓴᓕᒃ ᐱᔪᓐᓇᕐᓂᐊ ᐱᔪᓐᓇᕐᓂᖅᑲᖅᑎᑕᐅᓯᒪᔪᑉ 
 (3) ᐃᓚᕈᑕᖓ (2) ᐱᔾᔪᑎᖃᖅᐳᖅ, ᑭᓯᐊᓂ ᑖᔅᓱᒧᖓ ᓇᓪᓕᕐᕕᒃᓴᓕᒃ ᐱᔪᓐᓇᕐᓂᐊ 
ᐱᔪᓐᓇᕐᓂᖅᑲᖅᑎᑕᐅᓯᒪᔪᑉ, ᐱᔪᓐᓇᕐᓂᖅᑲᖅᑎᑕᐅᓯᒪᔪᖅ ᐱᔪᓐᓇᕐᓂᖓ ᓴᙱᓕᕈᑎᖃᕐᓂᐊᕐᓗᓂ 
ᑭᒡᒐᖅᑐᖅᑕᖓ ᐃᓱᒪᓕᐅᑦᑎᐊᕈᓐᓇᖏᑉᐸᑦ.  

ᐃᓱᓕᕝᕕᖃᖅᑐᖅ 
 (4) ᐱᔪᓐᓇᕐᓂᖃᖅᑎᑕᐅᔪᖅ ᓴᓇᔪᓐᓇᙱᑦᑐᖅ ᐅᕝᕙᓘᓐᓃᑦ ᐊᓯᔨᔾᔩᔪᓐᓇᙱᑦᑐᖅ 
ᑐᖁᒍᓂ ᐊᑐᖅᑕᐅᖁᓇᔭᖅᑕᒥᓂᒃ ᐸᕐᓇᐃᔾᔪᑎᒥᒃ ᑭᒡᒐᖅᑐᖅᑕᐅᔪᖅ ᐱᔾᔪᑎᒋᓪᓗᒍ. 
 
ᑎᒃᑯᐊᖅᓯᓂᖅ 
 (5) ᐱᔪᓐᓇᕐᓂᖅᑖᖅᑎᑕᐅᓯᒪᔪᖅ ᐊᓯᒥᓄᑦ ᐱᔪᓐᓇᕐᓂᒃᓴᓂᒃ ᑐᓂᓯᖔᕈᓐᓇᙱᑦᑐᖅ 
ᐱᓕᕆᔾᔪᔾᔭᐅᖔᕈᓐᓇᕋᓂᓗ ᐱᔪᓐᓇᕐᓂᖅᑲᖅᑎᑕᐅᓯᐅᓂᕐᒥᓄᑦ ᑭᓯᐊᓂ ᐅᖃᐅᓯᒃᑯᑦ 
ᐊᖏᖅᑕᐅᓯᒪᒍᓂ ᑐᓂᓯᖔᕈᓐᓇᓕᕋᔭᖅᑐᖅ ᐱᔪᓐᓇᕐᓂᒃᓴᖏᓐᓂᒃ ᐱᔪᓐᓇᕐᓂᖅᑖᖅᑎᑕᐅᓯᒪᔪᖅ 
ᓴᙱᓕᕇᖕᓂᒃᓴᖏᓐᓂᒃ. 
 
ᑐᒃᓯᕋᐅᑎ ᑭᖑᓂᖔᖓᒍᑦ ᓇᖕᒥᓂᖅᑖᕐᓂᑯᖏᑦ ᐱᖃᓯᐅᔾᔭᐅᖁᓪᓗᒋᑦ 
 (6) ᓴᙱᓕᕇᖕᓂᖏᓐᓂᒃ ᐱᔪᓐᓇᕐᓂᕐᒥᒃ ᑭᒡᒐᖅᑐᐃᓕᕈᓂ ᓇᓗᓇᐃᖅᓯᓯᒪᙱᑉᐸᑦ 
ᓇᖕᒥᓂᖅ, ᑖᒃᑯᓂᖓᑦᑕᐃᓐᓇᖅ ᓱᓕ ᐱᔪᓐᓇᕐᓂᖃᐅᖅᐳᖅ ᐱᓕᕆᔾᔪᔾᔨᔭᕆᐊᒃᓴᖅ 
ᓇᖕᒥᓂᖁᑎᖏᓐᓂᒃ ᐱᔪᓐᓇᕐᓂᖅᑖᖅᑎᑕᐅᓯᒪᔪᖅ ᓇᖕᒥᓂᖅᑖᕆᓯᒪᓐᓂᖅᐸᒍ ᑭᖑᓂᖔᖓᒍᑦ 
ᑕᐃᒪᓐᓇᑐᐃᓐᓇᖅ ᓱᓕ ᐱᔪᓐᓇᕐᓂᖃᕐᕕᒋᓂᐊᖅᐸᐃᑦ. 
 

ᐱᔪᓐᓇᕐᓂᒃᓴᖏᑦ ᑎᒍᒥᐊᖅᑎᒧᐊᖅᑕᐅᔪᓐᓇᖅᑐᑦ ᕿᒪᒃᑕᐅᔪᓄᑦ ᐃᑲᔪᖅᑎᒧᑦ 
14. (1) ᑭᒡᒐᖅᑐᖅᑕᐅᔪᖅ ᐱᔪᓐᓇᕐᓂᖅᑖᖅᑎᑕᐅᓯᒪᔪᖅᓘᓐᓃᑦ ᐊᔾᔨᖏᓐᓂᒃ ᑎᑎᖅᑲᓂᒃ  

(ᐃ) ᐱᔪᓐᓇᕐᓂᖅᑖᖅᑎᑕᐅᓯᒪᔪᒋᔭᐅᓂᕐᒥᓂᒃ ᓇᓗᓇᐃᖅᓯᓯᒪᔪᓂᒃ; ᐊᒻᒪᓗ 
(ᐱ) ᓱᓕᓂᕋᐃᔾᔪᑎᓂᒃ, ᐅᑎᖅᑎᑦᑎᒍᑎᓂᒃ, ᓱᓕᙱᓐᓂᕋᐃᒍᑎᓂᒃ 

ᐱᔾᔪᑎᖃᖅᑐᓂᒃ ᑭᒡᒐᖅᑐᐃᔨᐅᑉ ᐱᔪᓐᓇᕐᓂᖏᓐᓂᒃ ᐱᔭᕇᖅᑕᐅᓯᒪᔪᓄᑦ 
ᐸᐃᑉᐹᑎᒍᑦ. 

 
ᑎᑎᕋᖅᓯᒪᔪᑦ 
 (2) ᕿᒪᒃᑕᐅᔪᓄᑦ ᐃᑲᔪᖅᑎ ᑎᑎᕋᖅᓯᒪᓇᔭᖅᑐᖅ ᐋᖅᑭᒃᓱᐃᓗᓂ ᑲᒪᐃᓐᓇᐅᔭᕐᓗᓂᓗ 
ᑎᑎᖅᑲᖁᑎᓂᒃ, ᐊᒻᒪᓗ ᐊᑐᐃᓐᓇᐅᑎᑦᑎᓗᓂ ᓱᓕᓂᕋᖅᓯᒪᔪᓂᒃ ᐊᔾᔨᐅᒋᔭᐅᔪᓂᒃ ᑎᑎᖃᓂᒃ 
ᒪᓕᒡᓗᒍ ᓈᓴᐅᑎᓕᒃ ᐃᓚᒃᑲᓐᓂᖓ (1) ᑕᒪᑐᒪ ᐃᓚᖓ ᒪᓕᒡᓗᒍ ᐊᒻᒪᓗ ᐱᖁᔭᕋᓛᑦ. 
 
ᓇᖕᒥᓂᕐᒧᑦ ᑐᕌᖓᔪᓂᒃ ᖃᐅᔨᒪᔭᐅᔪᒃᓴᓂᒃ 
 (3) ᑎᑎᖅᑲᖁᑎᒋᔭᐅᔪᑦ ᓯᕗᓂᐊᒍᑦ ᑐᖅᑯᖅᑕᐅᓯᒪᔪᑦ ᐃᓚᒃᑲᓐᓂᖓᓂ (1) 
ᓇᖕᒥᓂᕆᔭᐅᖕᒪᑕ ᑐᕌᖓᓪᓗᑎᒃ ᐃᓄᖓᓐᓄᑦ ᐊᒻᒪᓗ ᑭᓇᑐᐃᓐᓇᕐᒧᑦ ᐊᑐᐃᓐᓇᐅᒋᐊᖃᙱᑦᑐᑦ 
ᑭᓯᐊᓂ ᑕᒪᑐᒪ ᐃᓚᖓᑐᑦ ᐱᔪᓐᓇᖅᑎᑕᐅᒃᐸᑕ ᐊᒻᒪᓗ ᐊᑐᐊᒐᓂᑦ ᐱᕈᔭᕋᓛᓂᑦ. 
 
ᐊᑐᐃᓐᓇᐅᓂᖓ ᑭᒡᒐᖅᑐᖅᑕᐅᔪᒧᑦ ᐱᔪᓐᓇᕐᓂᖃᖅᑎᑕᐅᔪᒧᓪᓘᓐᓃᑦ 
 (4) ᑭᒡᒐᖅᑐᖅᑕᐅᔪᖅ ᐱᔪᓐᓇᕐᓂᖃᖅᑎᑕᐅᔪᕐᓘᓐᓃᑦ ᑕᐃᔭᐅᔫᒃ 
ᓇᓪᓕᕐᕕᒃᓴᓕᒃ ᐱᔪᓐᓇᕐᓂᐊ ᐱᔪᓐᓇᕐᓂᖅᑲᖅᑎᑕᐅᓯᒪᔪᒥ ᓴᙱᓂᐊ ᐱᔪᓐᓇᕐᓂᕐᓂᒃ 
ᑐᓂᓯᓯᒪᔪᓐᓇᕐᓂᕐᒧᓪᓘᓐᓃᒥ ᕿᒥᕐᕈᐃᔪᓐᓇᖅᑐᒃ ᐊᒻᒪᓗ ᐱᑎᑕᐅᓗᑎᒃ ᓱᓕᓂᕋᖅᓯᒪᔪᓂᒃ 
ᑎᑎᖅᑲᓂᒃ ᑐᓂᔭᐅᓯᒪᔪᓂᒃ ᐱᔨᑦᑎᖅᑕᐅᓪᓗᓂ ᑐᓂᓯᓯᒪᔪᒥᒡᓘᓐᓃᑦ ᑭᒡᒐᖅᑐᖅᑕᐅᔪᒧᑦ ᒪᓕᒡᓗᒍ 
ᐃᓚᒃᑲᓐᓂᖓ (1). 

ᐊᑐᐃᓐᓇᐅᔪᓐᓇᕐᓂᖅ ᐊᖏᖅᑕᐅᓗᓂ 
 (5) ᑭᓇᑐᐃᓐᓇᖅ ᖃᐃᑦᓯᔪᖅ ᕿᒪᒃᑕᐅᔪᓂᒃ ᑲᒪᔨᒥᒃ ᑎᑎᕋᖅᓯᒪᔪᒃᑯᑦ ᐊᖏᕐᓂᕐᒥᒃ 
ᐱᔪᓐᓇᕐᓂᖃᖅᑎᑕᐅᔪᒥᑦ ᑕᐃᔭᐅᓯᒪᓂᓕᖕᒥᒃ ᓇᓪᓕᕐᕕᒃᓴᓕᒃ ᐱᔪᓐᓇᕐᓂᕐᒥᒃ 
ᐱᔪᓐᓇᕐᓂᖃᖅᑎᑕᐅᔪᒥᓘᓐᓃᑦ, ᐅᕝᕙᓘᓐᓃᑦ ᐱᔨᑦᑎᖅᑕᐅᔪᖅ ᑕᐃᒪᐃᑉᐸᑦ ᐃᓚᑲᓐᓂᖓᓂ 10(3), 
ᕿᒥᕐᕈᔪᓐᓇᖅᐳᖅ ᐊᒻᒪᓗ ᐊᔾᔨᖏᓐᓂᒃ ᖃᐃᑦᑎᔭᐅᓗᓂ ᓱᓕᓂᕋᐃᔪᓂᒃ ᒪᓕᒃᑕᐅᓗᓂ 
ᐃᓚᒃᑲᓐᓂᖓ (1). 
 
ᐃᖅᑲᖅᑐᐃᕕᒃᑯᑦ ᑎᓕᔭᐅᓯᒪᓪᓗᓂ ᐱᔪᓐᓇᐅᑎ 
 (6) ᕿᒪᒃᑕᐅᔪᓄᑦ ᐃᑲᔪᖅᑎ ᒪᓕᒐᔭᖅᑐᖅ ᐃᖅᑲᖅᑐᐃᕕᓕᐊᕆᐊᖃᕈᑎᒥᒃ, ᑎᓕᓯᔾᔪᑎᒥᒃ 
ᓴᖅᑭᑕᐅᖁᓪᓗᒍ ᑎᑎᖅᑲᖁᑎᒋᔭᐅᔪᖅ ᐱᔨᑦᓯᖅᑕᐅᑎᓪᓗᒍ ᑭᒡᒐᖅᑐᖅᑕᐅᔪᖅ ᒪᓕᒃᑕᐅᓗᓂ 
ᐃᓚᒃᑲᓐᓂᖓ (1). 
 
ᓲᖑᓂᖅᓴᐅᓂᖃᕐᓂᖅ 
 (7) ᐃᒪᐃᑦᑐᖃᖅᑎᓪᓗᒍ ᐊᔾᔨᒋᙱᓐᓂᖃᕐᓂᕐᒥᒃ ᐊᖏᖃᑎᒋᙱᓐᓂᖃᕐᒥᒡᓘᓐᓃᑦ ᑕᒪᑐᒪ 
ᐃᓚᖓᓂᒃ, ᐊᒻᒪᓗ ᑐᓴᒐᒃᓴᓂᒃ ᑕᑯᔪᓐᓇᕐᓂᕐᒧᑦ ᐊᒻᒪᓗ ᓴᐳᒻᒥᔭᐅᔾᔪᑎᖏᓐᓂᒃ ᐃᒻᒥᒃᑰᖅᑐᑦ 
ᑲᓐᖑᓇᖅᑐᑦ ᐱᖁᔭᖏᓐᓂᒃ ᐊᒻᒪᓗ ᐃᓕᖓᔪᑦ ᐱᖁᔭᓂᒃ, ᑕᒪᓐᓇ ᐃᓚᖓ ᐊᑐᕐᓂᖅᓴᐅᓇᔭᑐᖅ 
ᒪᓕᒡᓗᒍ ᐊᔾᔨᒋᙱᓐᓂᖃᕐᓂᖓ ᐊᖏᖃᑎᒋᙱᓐᓂᖓᓘᓐᓃᑦ.  
 
ᑐᑭᖓ "ᓂᐅᕕᖅᑐᑉ"  
15. (1) ᑕᒪᑐᒪ ᐃᓚᖓᓂ, "ᓂᐅᕕᖅᑐᖅ" ᑐᑭᖃᖅᐳᖅ ᓂᐅᕕᖅᑐᖅ ᓱᓕᓂᖃᑦᑎᑕᖅᑐᒃᑯᑦ 
ᐊᑭᖃᑦᑎᐊᖅᑐᒃᑯᑦ ᐊᒻᒪᓗ ᐃᓇᖃᖅᖢᓂ ᐊᖏᖃᑎᒌᒍ, ᑎᒃᑯᑦ ᐊᑐᖅᑐᐊᖅᑐᖅ, ᐃᒡᓗᒃᓴᖃᕈᑎᒧᑦ 
ᓄᓇᑖᕐᓂᕐᒧᓪᓘᓐᓃᑦ ᐊᑭᓕᒃᓴᖅᑖᖅᑐᖅ ᑭᓇᑐᐃᓐᓇᕐᓘᓐᓃᑦ ᐊᑭᖃᖅᑐᑰᖅᑐᖅ, ᐱᔪᖃᕐᓂᖅᑎᓪᓗᒍ 
ᓄᓇᖁᑎᒋᔭᐅᔪᒥᒃ ᑎᒍᒥᐊᕈᓐᓇᐅᑎᒥᒃ ᐊᑭᓕᒃᓴᕆᔭᐅᔪᑦ ᐊᑭᓕᒃᓴᖃᖅᑐᕐᓘᓐᓃᑦ ᐱᖁᑎᒧᑦ 
ᓄᓇᒧᓪᓘᓐᓃ ᐊᑭᓕᖅᑕᐅᕌᓂᓚᐅᙱᑎᓪᓗᒋᑦ.  
 
ᓱᓐᓂᖅᑕᐅᔪᓐᓇᙱᑦᑐᑦ ᑭᒡᒐᖅᑐᐃᔨᐅᑉ ᐱᔪᓐᓇᕐᓂᖏᑦ ᐊᑭᖃᖅᑐᒧᑦ 
 (2) ᑕᐃᒪᐃᑦᑐᖃᖅᑎᓪᓗᒍ ᑭᒡᒐᖅᑐᐃᔨᐅᑉ ᐱᔪᓐᓇᕐᓂᖏᑦ ᐊᒻᒪᓗ ᑕᒪᓐᓇ 
ᓇᓗᓇᐃᖅᑕᐅᓯᒪᑎᓪᓗᒍ ᑎᑎᖅᑲᑎᒍᑦ ᐱᔪᓐᓇᐅᑎ ᓱᓐᓂᖅᑕᐅᔪᓐᓇᙱᑎᓪᓗᒍ, ᑕᐃᒪᓐᓇ, 
ᓂᐅᕕᖅᑐᖅ, 

(ᐃ) ᑭᒡᒐᖅᑐᖅᑕᐅᔪᖅ ᐃᓱᓕᑎᑦᑎᒍᓐᓇᙱᑦᑐᖅ ᑭᒡᒐᖅᑐᐃᔨᐅᑉ 
ᐱᔪᓐᓇᕐᓂᖏᓐᓂᒃ ᐊᖏᙱᖃᑎᖃᓚᐅᙱᓪᓗᓂ ᑭᒡᒐᖅᑐᐃᔨᒥᒃ, ᐊᒻᒪᓗ 
ᑭᒡᒐᖅᑐᐃᔨᐅᑉ ᐱᔪᓐᓇᐅᑎᖏᑦ ᐃᓱᓕᑎᑕᐅᙱᑦᑐᑦ ᑐᖁᒧᑦ, 
ᐃᓱᒪᐃᕈᑎᓂᕐᒧᑦ ᐅᕝᕙᓘᓐᓃᑦ ᑭᒡᒐᖅᑐᖅᑕᐅᔫᑉ ᐊᒃᖢᓗᐊᕐᓂᖓᓄᑦ; 
ᐊᒻᒪᓗ 

(ᐱ) ᑭᒡᒐᖅᑐᐃᔨ ᐊᒻᒪᓗ ᓂᐅᕕᖅᑐᖅ ᐊᒃᑐᖅᑕᐅᓂᖃᙱᑦᑐᒃ ᖃᓄᑐᐃᓐᓇᖅ 
ᑭᒡᒐᖅᑐᖅᑕᐅᔫᑉ ᐃᓱᓕᑎᓐᓇᓱᐊᕐᓂᖓᓄᑦ ᑭᒡᒐᖅᑐᐃᔨᐅᑉ 
ᐱᔪᓐᓇᕐᓂᖏᓐᓂᒃ ᐊᖏᖃᑎᖃᙱᑐᐊᖅᑎᓪᓗᒍ ᑭᒡᒐᖅᑐᐃᔨ, 
ᐅᕝᕙᓘᓐᓃᑦ  ᑐᖁᒧᑦ, ᐃᓱᒪᐃᕈᑎᓂᕐᒧᑦ ᐅᕝᕙᓘᓐᓃᑦ ᑭᒡᒐᖅᑐᖅᑕᐅᔫᑉ 
ᐊᑭᓖᑦᑐᖃᓗᐊᒧᑦ ᑮᓇᐅᔭᓂᒃ ᓄᖑᕈᑎᓂᖃᕐᓂᖓᓄᑦ. 

ᑭᐱᔭᐅᓂᖓ 
16. (1) ᑎᑎᕋᖅᓯᒪᔪᑦ ᐃᓚᕈᑕᖓᓂ 15(2)-ᒥ ᐊᑐᕐᓗᒋᑦ, ᓴᙱᓂᕐᓂᒃ ᑐᓂᓯᓯᒪᔪᓐᓇᕐᓂᕐᒧᑦ 
ᐱᔪᓐᓇᕐᓂᖏᑦ ᑭᐱᔭᐅᓂᐊᖅᐳᑦ ᑭᒡᒐᖅᑐᖅᑕᖓᓄᑦ ᑭᒡᒐᖅᑐᖅᑕᐅᔪᒪᔪᓐᓃᕈᓂ ᑖᔅᓱᒧᖓ 
ᐱᔪᓐᓇᕐᓂᖅᖅᑎᑕᐅᓯᒪᔪᖅᒋᔭᒥᓄᑦ ᐅᕝᕙᓘᓐᓃᑦ ᐅᑯᓂᖓ ᐊᔾᔨᒌᖏᑦᑐᓂᒃ ᐊᑐᖅᐸᑕ 
ᑭᐱᔭᐅᓂᖃᕈᓐᓇᕆᕗᖅ: 

(ᐃ) ᐃᖅᑲᖅᑐᐃᕕᑎᒍᑦ ᓇᓗᓇᐃᖅᑕᐅᓯᒪᓕᕈᓂ ᐃᓱᒪᓕᐅᕈᓐᓇᖏᓐᓂᖓᓂᒃ 
ᐃᒻᒥᓂᒃ ᐱᖁᔭᐃᑦ ᐃᓚᖓ 31-ᒦᑦᑐᑦ ᐊᑐᕐᓗᒋᑦ ᐊᖓᔪᖅᑳᙳᐊᖑᓂᕐᒧᑦ 
ᐸᐸᑦᑎᔨᐅᓂᕐᒧᓪᓗ ᐱᖁᔭᖅ ᑭᒡᒐᖅᑐᖅᑕᐅᔪᖅ ᐱᔾᔪᑎᒋᓪᓗᒍ; 

(ᐱ) ᑭᒡᒐᖅᑐᖅᑎ ᐊᒃᖢᓗᐊᓕᕐᓂᕐᒥᓄᑦ ᐊᑭᓕᒃᓴᐃᕈᓐᓇᐃᓪᓕᓂᕋᖅᑕᐅᔪᖅ 
ᐱᖁᔭᑎᒍᑦ, ᑭᓯᐊᓂ ᐱᔪᓐᓇᕐᓂᖅᖅᑎᑕᐅᓯᒪᔪᖅᖓᑕ ᐊᑭᓴᖅᑐᖅᐸᒍ 
ᑕᐃᒪᐃᓐᓂᐊᙱᓚᖅ;  

(ᑎ) ᐱᔪᓐᓇᕐᓂᖅᑖᖅᑎᑕᐅᓯᒪᔪᖔᑦ ᐊᒃᖢᓗᐊᓕᕐᓂᖓᓄᑦ 
ᐊᑭᓕᒃᓴᐃᕈᓐᓇᐃᓪᓕᓂᕋᖅᑕᐅᒍᓂ ᐱᖁᔭᑎᒍᑦ, ᐃᒻᒥᓂᒃ 
ᐃᓱᒪᓕᐅᕈᓐᓇᐃᓪᓕᓂᕋᖅᑕᐅᒍᓂᓘᓐᓃᑦ ᑐᖁᒃᐸᓪᓘᓐᓃᑦ; 

(ᑭ) ᑭᒡᒐᖅᑐᖅᑕᐅᔪᖅ ᑐᖁᒃᐸᑦ; 
(ᒋ) ᐃᓚᖓ 24-ᒦᑦᑐᑦ ᐊᑐᕐᓗᒋᑦ, ᐱᔪᓐᓇᕐᓂᖅᖅᑎᑕᐅᓯᒪᔪᖅᐅᔪᖅ 

ᑐᓴᖅᐸᒌᖅᑎᑦᑎᒍᓂ ᑎᑎᖅᑲᑎᒍᑦ ᑭᒡᒐᖅᑐᖅᑕᒥᓄᑦ 
ᐱᔪᓐᓇᕐᓂᖅᖅᑎᑕᐅᓯᒪᔪᖅᒋᔭᐅᔪᒪᔪᓐᓃᕐᓂᕋᕐᓗᓂ;  

(ᒥ) ᐃᖅᑲᖅᑐᐃᕕᓄᑦ ᐱᔪᓐᓇᕐᓃᖅᑕᐅᒍᓂ ᐱᔪᓐᓇᕐᓂᖅᖅᑎᑕᐅᓯᒪᔪᖅᒋᔭᐅᔪᖅ. 
 
ᐊᑐᕈᓐᓃᖅᑎᑕᐅᓂᖓ 
 (2) ᒪᓕᒃᑕᐅᓗᓂ ᐃᓚᒃᑲᓐᓂᖓ 15(2), ᑭᒡᒐᖅᑐᖅᑕᐅᔪᖅ ᐱᔪᓐᓇᓕᕈᑎᖃᕐᓂᕈᓂ 
ᑎᑎᕋᖅᑕᐅᓯᒪᔪᓂ ᑕᒪᒃᑯᓇᓃᑦᑐᓂ 10(3) ᐊᑐᕈᓐᓃᖅᑎᑦᑎᒍᓐᓇᖅᑐᖅ ᓇᓪᓕᕐᕕᒃᓴᓕᖕᒥᒃ 
ᐱᔪᓐᓇᕐᓂᓕᖕᒥᒃ ᐱᔪᓐᓇᕐᓂᖅᑲᖅᑎᑕᐅᓯᒪᔪᒥᒃ ᐅᕝᕙᓘᓐᓃᑦ ᓴᙱᓂᐊ ᐱᔪᓐᓇᕐᓂᕐᓂᒃ 
ᑐᓂᓯᓯᒪᔪᓐᓇᕐᓂᕐᒧᒥᒃ ᐱᒋᐊᖅᑎᑦᑎᓗᓂ ᐊᑐᕈᓐᓃᖅᑎᑦᑎᓂᕐᒥᒃ ᐊᑖᓂ ᐃᓚᖓ 12-ᒥ. 
 
ᐱᒋᐊᖅᑎᑕᐅᒍᑕᐅᔪᑦ 
17. (1) ᐱᔪᓐᓇᐅᑎᒋᔭᐅᔪᖅ ᐱᔪᓐᓇᕐᓂᖅᑖᑎᑕᐅᓯᒪᓂᒃᑯᑦ ᐃᓱᓕᓐᓂᖃᖅᑎᑕᐅᒃᐸᑦ 
ᐃᖅᑲᖅᑐᐃᕕᒃᑯᓪᓘᓐᓃᑦ ᐊᑐᕈᓐᓃᖅᑕᐅᓯᒪᓐᓂᖅᑎᓪᓗᒋᑦ ᓇᓗᓇᐃᖅᑕᐅᒃᐸᑕ, ᑭᖑᓂᐊᒍᑦ 
ᖃᓄᑐᐃᓐᓇᖅ ᐱᒋᐊᖅᑎᑕᐅᒍᑕᐅᔪᑦ, ᐱᔪᓐᓇᕐᓂᖅᑖᖅᑎᑕᐅᓯᒪᔪᒧᑦ ᐊᑐᕐᓂᖃᖅᑎᑕᐅᔪᖅ, 
ᓯᕗᓪᓕᐅᑎᔭᐅᓪᓗᓂ ᑭᓇᑐᐃᓐᓇᕐᒧᑦ ᐱᒋᐊᖅᑎᑕᐅᓯᒪᔪᒧᑦ ᑕᐃᑦᓱᒧᖓᓘᓐᓃᑦ 
ᐱᔪᓐᓇᕐᓂᖃᖅᑎᑕᐅᔪᒧᑦ ᖃᐅᔨᒪᓚᐅᙱᑦᑐᒧᑦ. 
 
ᑲᒪᒋᔭᒃᓴᖃᖅᑎᑕᐅᓂᐊᙱᓐᓂᖓ ᐱᔪᓐᓇᕐᓂᖃᖅᑎᑕᐅᔪᑉ 

(2) ᐱᔪᓐᓇᐅᑎᒋᔭᐅᔪᖅ ᐱᔪᓐᓇᕐᓂᖅᑖᑎᑕᐅᓯᒪᓂᒃᑯᑦ ᐃᓱᓕᓐᓂᖃᖅᑎᑕᐅᒃᐸᑦ 
ᐃᖅᑲᖅᑐᐃᕕᒃᑯᓪᓘᓐᓃᑦ ᐊᑐᕈᓐᓃᖅᑕᐅᓯᒪᓐᓂᖅᑎᓪᓗᒋᑦ ᓇᓗᓇᐃᖅᑕᐅᒃᐸᑕ, 
ᐱᔪᓐᓇᕐᓂᖃᖅᑎᑕᐅᔪᖅ ᑲᒪᒋᔭᒃᓴᖃᖅᑎᑕᐅᓂᐊᙱᓚᖅ ᑭᒡᒐᖅᑐᖅᑕᐅᔪᒧᑦ ᖃᓄᑐᐃᓐᓇᖅ ᑐᖁᔫᑉ 
ᕿᒪᖁᑎᖏᑎᒍᓪᓘᓐᓃᑦ ᑭᖑᓂᐊᒍᑦ ᖃᓄᑐᐃᓐᓇᖅ ᐱᒋᐊᖅᑎᑕᐅᒍᑕᐅᔪᖃᕐᓂᖅᐸᑦ ᐊᒻᒪᓗ 
ᐱᔪᓐᓇᕐᓂᖅᑖᖅᑎᑕᐅᓯᒪᔪᖅ ᖃᐅᔨᒪᓚᐅᙱᑉᐸᑦ, ᐅᒃᐱᕈᓱᒍᑎᖃᓚᐅᙱᒃᑯᓂᓘᓐᓃᑦ 
ᖃᓄᑐᐃᓐᓇᖅ ᐱᔪᓐᓇᕐᓂᖅᑖᕈᑕᐅᔪᖅ ᐃᓱᓕᑎᑕᐅᓚᐅᕐᓂᖓᓂᒃ 
ᐊᑐᙱᑎᑕᐅᓚᐅᕐᓂᖓᓂᒡᓘᓐᓃᑦ.  

ᓱᓕᕆᐊᖃᕐᓂᖏᑦ ᐱᔪᓐᓇᕐᓂᖃᖅᑎᑕᐅᓯᒪᔪᑉ 
18. ᐱᔪᓐᓇᕐᓂᖃᖅᑎᑕᐅᔪᖅ ᐊᑖᓂ ᓇᓪᓕᕐᕕᒃᓴᓕᐅᑉ ᐱᔪᓐᓇᕐᓂᐊ ᐱᔪᓐᓇᕐᓂᖅᑲᖅᑎᑕᐅᓯᒪᔫᑉ 
ᐅᕝᕙᓘᓐᓃᑦ ᓴᙱᓂᐊ ᐱᔪᓐᓇᕐᓂᕐᓂᒃ ᑐᓂᓯᓯᒪᔪᓐᓇᕐᓂᕐᑯᑦ ᐃᒪᓐᓇ ᓱᓕᕆᒋᐊᖃᖅᐳᖅ 

(ᐃ) ᓱᓕᑦᑎᐊᕐᓂᖃᖅᑐᒃᑯᑦ, 
(ᐱ) ᐊᑲᐅᑦᑎᐊᖅᑐᒃᑯᑦ 
(ᑎ) ᐱᔨᑦᑎᕐᕕᒋᑦᑎᐊᕋᓱᒡᕕᐅᓗᓂ ᑭᒡᒐᖅᑐᖅᑕᐅᔪᖅ, ᐊᒻᒪᓗ 
(ᑭ) ᑕᒪᓐᓇ ᐱᖁᔭᖅ ᒪᓕᒃᑕᐅᓗᓂ ᐊᒻᒪᓗ ᒪᓕᒐᕋᓛᑦ. 

 
ᑲᒪᑦᑎᐊᕐᓂᐅᑉ ᐱᔪᓐᓇᕐᓂᖃᖅᑎᑕᐅᔪᖅ ᐊᑭᓕᖅᑕᐅᙱᑉᐸᑦ 
19. (1) ᐱᔪᓐᓇᕐᓂᖃᖅᑎᑕᐅᓯᒪᔪᖅ ᐊᑭᓕᖅᑕᐅᙱᑦᑐᖅ ᐊᑐᖅᑎᓪᓗᒍ 
ᐱᔪᓐᓇᕐᓂᖃᖅᑎᑕᐅᓂᕐᒥᓂᒃ ᐃᓱᒪᒥᓂᒃ ᐊᑐᑦᑎᐊᖅᑐᒥᒃ ᐃᓕᖅᑯᓯᖃᓚᖓᔪᖅ ᑭᓇᑐᐃᓐᓇᖅᑐᑦ 
ᑲᒪᑦᑎᐊᕐᓂᖃᖅᑐᑐᑦ ᓇᖕᒥᓂᖅ ᓲᕐᓗ ᐊᐅᓚᓐᓂᖃᕆᔭᒥᓄᑦ. 
 
ᑲᒪᑦᑎᐊᕐᓂᐅᑉ ᐱᔪᓐᓇᕐᓂᖃᖅᑎᑕᐅᔪᖅ ᐊᑭᓕᖅᑕᐅᒃᐸᑦ 
 (2) ᐱᔪᓐᓇᕐᓂᖃᖅᑎᑕᐅᓯᒪᔪᖅ ᐊᑭᓕᖅᑕᐅᔪᖅ ᐊᑐᖅᑎᓪᓗᒍ 
ᐱᔪᓐᓇᕐᓂᖃᖅᑎᑕᐅᓂᕐᒥᓂᒃ ᐃᓱᒪᒥᓂᒃ ᐊᑐᑦᑎᐊᖅᑐᒥᒃ ᐃᓕᖅᑯᓯᖃᓚᖓᔪᖅ ᐊᐅᓚᑦᓯᓗᓂ 
ᓱᓇᑐᐃᓐᓇᖁᑎᒋᔭᐅᔪᑦ ᐱᓪᓗᒋᑦ ᐅᕝᕙᓘᓐᓃᑦ ᑮᓇᐅᔭᖁᑎᒋᔭᐅᔪᑦ ᑭᓇᑐᐃᓐᓇᖅᑐᑦ 
ᑲᒪᑦᑎᐊᕐᓂᖃᖅᑐᑐᑦ ᓇᖕᒥᓂᖅ ᓲᕐᓗ ᐊᐅᓚᓐᓂᖃᕆᔭᒥᓄᑦ. 
 
ᑲᒪᒋᔭᒃᓴᖃᖅᑎᑕᐅᓂᐊᙱᓐᓂᖓ ᐱᔪᓐᓇᕐᓂᖃᖅᑎᑕᐅᔪᖅ ᓱᓕᕆᓚᐅᙱᑉᐸᑦ 
20. ᐱᔪᓐᓇᕐᓂᖃᖅᑎᑕᐅᔪᖅ ᓱᓕᕆᓚᐅᙱᑦᑐᖅ ᑕᒪᓐᓇ ᐱᖁᔭᖅ ᒪᓕᒡᓗᒍ 
ᑲᒪᒋᔭᒃᓴᖃᖅᑎᑕᐅᓂᐊᖅᐳᖅ ᖃᓄᑐᐃᓐᓇᖅ ᔭᒐᐃᓐᓂᖅᐸᑦ ᓱᓕᕆᓚᐅᙱᓐᓂᖓᓄᑦ.  
 
ᑭᒃᑯᑦ ᐱᔪᓐᓇᕐᓂᖅᑖᖅᑎᑕᐅᓯᒪᔪᓇᙱᓚᑦ 
21. ᑭᓇᑐᕈᓗᑐᐃᓐᓇᖅ ᐱᔪᓐᓇᕐᓂᖅᑖᖅᑎᑕᐅᓯᒪᔪᓐᓇᙱᓚᖅ ᒪᓕᒡᓗᒋᑦ ᐱᔪᓐᓇᕐᓂᖏᑕ 
ᐅᑭᐅᑭᓗᐊᕆᐊᖃᙱᓚᑦ, ᐃᒻᒥᓂᒃ ᐃᓱᒪᓕᐅᕈᓐᓇᑦᑎᐊᕐᓗᓂᓗ ᐊᒻᒪᓗ ᐊᒃᖢᓂᕐᒧᑦ 
ᐊᑭᓕᒃᓴᖃᓗᐊᕐᓂᕐᒧᑦ ᐃᖅᑲᖅᑐᒐᒃᓴᐅᑎᓯᒪᖏᓪᓗᓂ.  
 
ᑭᒡᒐᖅᑐᖅᑕᐅᔪᖅ ᖃᔅᓯᑐᐃᓐᓇᕐᓂᒃ ᐱᔪᓐᓇᕐᓂᖅᑖᖅᑎᑕᐅᓯᒪᔪᓐᓇᖅᑐᖅ 
22. (1) ᑭᒡᒐᖅᑐᖅᑕᐅᔪᒃᓴᖅ ᖃᔅᓯᑐᐃᓐᓇᑦᑎᐊᓂᒃ ᐱᔪᓐᓇᕐᓂᖅᖅᑎᑕᐅᓯᒪᔪᖅᒃᓴᒥᓂᒃ 
ᑎᒃᑯᐊᖅᓯᔪᓐᓇᖅᑐᖅ ᐱᓕᕆᖃᑎᒌᖕᓂᐊᖅᑐᓂᒃ ᐃᑲᔪᖅᑎᒃᓴᕆᓂᐊᖅᑕᖏᓐᓂᓘᓐᓃᑦ.  
 
ᐊᑕᐅᓯᐅᖏᑦᑐᒥᒃ ᐱᔪᓐᓇᕐᓂᖅᖅᑎᑕᐅᓯᒪᔪᖅᖃᕈᓂ  
 (2) ᑕᐃᒪᓕ ᑭᒡᒐᖅᑐᖅᑎᐅᔪᖅ ᖃᓄᐃᓕᐅᕆᐊᖃᕐᓂᖏᓐᓂᒃ 
ᓇᓗᓇᐃᖅᓯᑦᑎᐊᓚᐅᖏᓪᓗᓂ ᑎᒃᑯᐊᖅᓯᒍᓂ ᒪᕐᕉᖕᓂᒃ ᐅᖓᑖᓂᓘᓐᓃᑦ  
ᐱᔪᓐᓇᕐᓂᖅᑖᖅᑕᐅᓯᒪᔪᒋᓂᐊᖅᑕᒥᓂᒃ ᐊᑐᓕᖅᑎᓪᓗᒍ ᓴᙱᓕᕇᖕᓂᖏᑦ ᐱᔪᓐᓇᕐᓂᖏᑕ 
ᐱᔪᓐᓇᕐᓂᖅᖅᑎᑕᐅᓯᒪᔪᖅᒋᔭᖏᑦ ᑎᑎᖅᑲᒥ ᖃᓄᐃᓕᐅᖅᑐᒃᓴᐅᖕᒪᖔᕐᒦᒃ ᓇᓗᓇᐃᖅᓯᒪᓂᖓ 
ᒪᓕᑐᐃᓐᓇᕐᓂᐊᖅᐸᐃᑦ.  

ᐱᓕᕆᖃᑎᒌᖑᔪᑦ ᑭᒡᒐᖅᑐᖅᑎᒌᒃᑐᑦ ᑲᑐᔾᔨᓪᓗᑎᒃ ᐃᓱᒪᓕᐅᕐᓂᖏᑦ 
23. (1) ᒪᓕᒡᓗᒋᑦ ᑎᑎᕋᖅᓯᒪᔪᑦ ᐃᓚᖏᑦ (3)-ᒥ ᐊᒻᒪᓗ ᑖᒃᑯᐊ ᐃᓗᓕᖏᓐᓂ 
ᐱᔪᓐᓇᕐᓂᖅᑖᖅᑎᑕᐅᓯᒪᔪᖅᐅᓂᐊᖅᑐᑦ ᓴᙱᓕᕇᖕᓂᒃᓴᖏᓐᓄᑦ ᐱᔪᓐᓇᕐᓂᒃᓴᖏᓐᓄᑦ 
ᐱᔪᓐᓇᕐᓂᖅᖅᑎᑕᐅᓯᒪᔪᖅᖃᕐᓂᐊᕈᓂ ᒪᕐᕈᐃᓂᒃ ᐅᖓᑖᓂᓘᓐᓃᑦ ᑎᒃᑯᐊᖅᓯᒪᔭᖏᑦ 
ᐃᑲᔪᖅᑎᒌᖕᓂᐊᖅᑎᓪᓗᒋᑦ, 

(ᐃ) ᐃᓱᒪᓕᐅᖅᑎᓪᓗᒋᑦ ᐅᓄᕐᓂᖅᓴᐃᑦ ᓈᒻᒪᒃᓴᕐᓂᖏᑦ ᒪᓕᒃᑕᐅᓂᐊᖅᐳᑦ 
ᐱᔪᓐᓇᕐᓂᖅᑖᖅᑎᑕᐅᓯᒪᔪᑎᖏᑦ ᒪᕐᕉᒍᑎᒃ ᐅᖓᑖᓂᓘᓐᓃᑦ 
ᐊᑐᖅᑕᐅᓕᕐᓂᐊᕐᓗᑎᒃ ᐋᖅᑭᒃᑕᖏᑦ ᑖᒃᑯᓄᖓᓕᒫᖅ; ᐊᒻᒪᓗ 

(ᐱ) ᐊᑕᐅᓯᖅ ᐅᖓᑖᓂᓘᓐᓃᑦ ᐱᔪᓐᓇᕐᓂᖅᑖᖅᑎᑕᐅᓯᒪᔾᔪᑎᒋᔭᖏᑦ 
ᐃᓅᔪᓐᓃᕐᓂᖅᐸᑕ, ᐱᔪᓐᓇᕐᓂᖅᑖᖅᑎᑕᐅᓯᒪᔪᒋᔭᐅᓂᕐᒧᑦ 
ᑎᒃᑯᐊᖅᑕᐅᓯᒪᔪᓐᓃᕐᓂᐊᖅᐳᑦ, ᐱᖁᔭᑎᒍᑦ 
ᐊᒃᖢᓗᐊᕐᓂᕋᖅᑕᐅᓯᒪᒍᑎᒡᓘᓐᓃᑦ ᐃᒻᒥᓂᒡᓘᓐᓃᑦ 
ᐃᓱᒪᓕᐅᕈᓐᓇᐃᓪᓕᓂᕋᖅᑕᐅᓐᓂᖅᐸᑕ ᓇᓪᓕᐊᑐᐃᓐᓇᖅ ᐅᕝᕙᓘᓐᓃᑦ 
ᓴᖑᑕᒃᓴᐅᔪᓐᓃᖅᐸᑕ ᐊᓯᖓᓄᑦ ᐱᔪᓐᓇᕐᓂᖅᖅᑎᑕᐅᓯᒪᔪᖅᐅᖃᑎᐊᓄᑦ 
ᓴᖑᓴᖅᑕᐅᒐᓗᐊᕐᓂᕐᓗᓂ, ᐃᓱᒪᓕᐅᕈᒪᖏᑉᐸᑦ ᑖᒃᑯᐊ ᐊᒥᐊᒃᑯᑐᐊᖏᑦ 
ᓇᖕᒥᓂᖅ ᐃᓱᒪᓕᐅᕈᑎᒋᓂᐊᖅᐹᑦ ᐊᒻᒪᓗ ᑖᒃᑯᐊ ᐊᒥᐊᒃᑰᓂᑯᐃᑦ 
ᐃᓱᒪᓕᐊᖏᑦ ᐋᖅᑭᒃᑕᐅᓂᐊᖅᐳᑦ ᐊᑐᖅᑕᐅᓂᐊᕐᓗᑎᒡᓗ ᐃᓘᓐᓇᖏᓐᓄᑦ.  

 
ᐃᓱᒪᓕᐅᕐᓂᖓᑦ ᐅᓄᕐᓂᖅᓴᖅᑕᖃᖅᑎᓐᓇᒍ ᐃᓱᒪᓕᐅᕈᓐᓇᖅᑐᓂᒃ 
 (2) ᐱᖃᓯᐅᔾᔭᐅᓯᒪᖏᑉᐸᑦ ᐃᓚᕈᑕᖏᓐᓂ ᓴᙱᓂᕐᒥᒃ ᑐᓂᔭᐅᓯᒪᔪᖅ ᓴᙱᓂᒃᓴᓂᒃ 
ᐊᑐᓕᖅᑎᓪᓗᒋᑦ ᒪᕐᕉᒃ ᐅᖓᑖᓂᓘᓐᓃᑦ ᑲᑐᔾᔨᓗᑎᒃ ᐋᖅᑮᔪᓐᓇᐃᓪᓕᒍᑎᒃ 
ᐊᖏᖃᑎᒌᒍᓐᓇᐃᓪᓕᒍᑎᒃ ᐅᓄᕐᓂᖅᓴᑕᖃᕈᓐᓇᙱᒃᑯᓂ ᓇᓕᐊᖕᓄᑐᐃᓐᓇᖅ ᐊᔪᓕᖅᐸᑕ ᑕᐃᓐᓇ 
ᐱᔪᓐᓇᕐᓂᖅᑖᖅᑎᑕᐅᓯᒪᔪᖅ ᑎᒃᑯᐊᖅᑕᐅᖅᑳᕐᓂᑰᔫᑉ ᐃᓱᒪᖓ ᒪᓕᒃᑕᐅᓕᕐᓂᐊᖅᐳᖅ 
ᐃᓘᓐᓇᖏᓐᓂᓗ ᐊᑐᖅᑕᐅᓕᕐᓗᓂ ᐋᖅᑭᒃᑕᖓ ᖃᓄᑐᐃᓐᓇᖅ.  
 
ᑲᑐᔾᔨᖃᑎᒌᒡᓗᑎᒃ ᐱᔪᓐᓇᕐᓂᖅᑖᖅᑎᑕᐅᓯᒪᔪᒋᔭᐅᔪᑦ ᓈᒻᒪᒃᓴᖏᑉᐸᑦ ᐋᖅᑭᒃᑕᐅᔪᒥᒃ 
 (3) ᐃᓄᒋᐊᖕᓂᖅᓴᓄᑦ ᐃᓱᒪᓕᐊᕆᔭᐅᔪᖅ ᐃᓚᕈᑕᖏᓐᓂ ᑎᑎᕋᖅᓯᒪᔪᓂ ᒪᓕᒃᖢᑎᒃ (1)-
ᒥᒃ ᐅᕝᕙᓘᓐᓃᑦ  ᐱᔪᓐᓇᕐᓂᖅᑖᖅᑎᑕᐅᓯᒪᔪᖅᒧᑦ ᐊᑕᐅᑦᑎᒧᑦ ᐃᓱᒪᓕᐊᖑᓐᓂᕈᓂᒪᓕᒡᓗᓂ 
ᑎᑎᕋᖅᓯᒪᔪᑦ ᐃᓚᕈᑕᖓᓂ (2)-ᒥ,  ᐱᔪᓐᓇᕐᓂᖅᑖᖅᑎᑕᐅᓯᒪᔪᖅ ᐱᔭᒃᓴᒥᓂᒃ 
ᐊᑐᑐᐃᓐᓇᖅᑎᓪᓗᒍ ᐱᖁᔭᒦᑦᑐᓂᒃ ᑖᔅᓱᒥᖓ ᐱᓕᕆᑎᓪᓗᒍ ᐋᖅᑭᒃᑕᖏᑕ 
ᖃᓄᐃᓕᕙᓪᓕᐊᓂᖏᓐᓄᑦ ᓵᑕᒃᓴᐅᓂᐊᙱᓚᖅ ᐃᒪᐃᓐᓂᕈᓂ 

(ᐃ) ᓂᕈᐊᕆᐊᖃᖅᑎᓪᓗᒋᑦ ᐃᓱᒪᓕᐅᕋᓱᐊᕐᓂᕐᒧᑦ ᓂᕈᐊᓚᐅᖏᑦᑐᖅ 
ᐅᕝᕙᓘᓐᓃᑦ ᓈᒻᒪᒍᓱᖕᓂᕋᕐᓗᓂ ᐃᓱᒪᓕᐅᕈᑕᐅᔪᒧᑦ; ᐊᒻᒪᓗ 

(ᐱ) ᐃᓱᒪᓕᐅᕈᑕᐅᓂᑯᒥᒃ ᓈᒻᒪᒍᓱᖏᓐᓂᕐᒧᑦ ᑎᑎᕋᖅᑐᖅ ᐊᑐᓂᑦ 
ᐱᔪᓐᓇᕐᓂᖅᑖᖅᑎᑕᐅᓯᒪᔪᖅ ᐅᖃᑕᐅᔪᓄᑦ ᓇᓗᒋᔪᓐᓃᑐᐊᕋᒥᒋᑦ 
ᐃᓱᒪᓕᐅᕈᑕᐅᓂᑯᓂᒃ ᑐᓴᐅᒪᓕᑐᐊᕋᒥ.  

 
ᐱᔪᓐᓇᕐᓂᖅᑕᖃᖅᑎᑕᐅᓱᓂᕐᒥᒃ ᖁᔭᓈᖅᓯᓯᒪᓂᖅ 
24. (1) ᑲᒪᔭᕆᐊᖃᖅᑎᓪᓗᒍ ᐱᔪᓐᓇᕐᓂᖅᑖᖅᑎᑕᐅᓯᒪᔪᖅ ᖁᔭᓈᖅᓯᓯᒪᔭᕆᐊᖃᙱᓚᖅ 
ᐱᔪᓐᓇᕐᓂᖅᑖᖅᑎᑕᐅᓯᒪᓂᕐᒧᑦ ᒪᓕᒋᐊᖃᓕᕋᔭᕐᒪᒋᑦ ᐱᓕᕿᔭᕆᐊᖃᖅᑕᖏᑦ ᐱᖁᔭᒥ 
ᑎᑎᕋᖅᓯᒪᔪᑦ ᐃᖃᓯᐅᑎᙱᓪᓗᒍ ᓄᖅᑲᖓᑲᐃᓐᓇᕆᐊᖃᕐᓂᖓ ᐃᖅᑲᖅᑐᐃᕕᓄᑦ. 

ᖁᔭᓈᖅᓯᓯᒪᓂᖅ ᓱᓕᕆᒋᐊᖃᙱᑎᓪᓗᒍ 
 (2) ᐱᔪᓐᓇᕐᓂᖅᖅᑎᑕᐅᓯᒪᔪᖅ, ᓱᓕᕆᒋᐊᖃᖅᑕᒥᓂᒃ ᐱᑕᖃᙱᑎᓪᓗᒍ 
ᖁᔭᓈᖅᓯᓯᒪᔪᓐᓇᖅᑐᖅ ᑎᒃᑯᐊᖅᑕᐅᓂᕐᒥᓂᒃ ᐱᑕᖃᖅᑎᑦᑎᓗᓂ ᒪᓕᒡᓗᒍ ᐃᓚᖓ 12. 
 
`ᑭᓇᐅᔭᓕᕆᔾᔪᑕᐅᖃᑦᑕᕐᓂᐊᖅᐳᑦ ᑕᐃᒃᑯᐊ ᐱᑎᑕᐅᔪᒃᓴᒫᖑᔪᑦ ᓇᖕᒥᓂᖁᑎᒋᔭᐅᓂᑯᓂᒃ 
25. (1) ᖃᖓᑐᐃᓐᓇᑦᑎᐊᖅ ᐱᔪᓐᓇᕐᓂᖅᖅᑎᑕᐅᓯᒪᔪᖅ ᓴᐳᓐᓂᐊᕋᓱᒋᐊᖃᖅᐳᖅ ᒪᓕᒡᓗᒋᑦ 
ᐱᖁᔭᒥ ᑎᑎᕋᖅᑕᐅᓯᒪᔪᑦ ᖃᓄᖅ ᐱᔪᓐᓇᕐᓂᖅᖅᑎᑕᐅᓯᒪᔪᖅᐅᖃᑦᑕᕆᐊᖃᕐᒪᖔᕐᒦ 
ᑭᒡᒐᖅᑐᐃᓂᐊᕐᓗᓂ ᓴᐳᓐᓂᐊᕐᓂᓕᒫᖓᓂ ᑮᓇᐅᔭᓕᕆᔾᔪᔾᔭᐅᓂᐊᖅᐳᑦ ᓇᖕᒥᓂᖁᑎᓕᒫᖏᓐᓄᑦ 
ᑭᒡᒐᖅᑐᖅᑕᖓ ᐱᑖᖅᑐᒃᓴᖅ ᐱᑖᒃᑐᒃᓴᐃᑦ ᐃᓚᖏᓪᓘᓐᓃᑦ ᓇᓗᓇᐃᖅᓯᓯᖁᔭᐅᑐᐊᕈᓂ 
ᐱᔪᓐᓇᕐᓂᖅᖅᑎᑕᐅᓯᒪᔪᖅᐅᓂᓂ ᒪᓕᒡᓗᒍ ᓴᙱᓂᕐᓂᒃ ᑐᓂᓯᓯᒪᔪᓐᓇᕐᓂᕐᒧᑦ ᓴᙱᓕᕇᖕᓂᖏᑦ 
ᐱᔪᓐᓇᕐᓂᖏᑕ. 
 
ᑐᕌᖅᑎᑕᐅᓂᖅ ᕿᒪᒃᑕᐅᔪᓄᑦ ᐃᑲᔪᖅᑎᒧᑦ 
 (2) ᕿᒪᒃᑕᐅᔪᓄᑦ ᐃᑲᔪᖅᑎ ᑐᕌᖅᑎᑦᑎᔪᓐᓇᖅᑐᖅ ᐱᔪᓐᓇᕐᓂᖃᖅᑎᑕᐅᔪᒥᒃ ᓇᐅᔭᓂᒃ 
ᕿᒥᕐᕈᔭᖃᖁᓪᓗᒍ ᐃᒪᐃᑦᑐᖃᖅᑎᓪᓗᒍ 

(ᐃ) ᑐᓂᔭᐅᒍᓂ ᐱᖁᔭᐅᓂᕐᒥᒃ ᑭᓇᑐᐃᓐᓇᕐᒥᑦ ᕿᒪᒃᑕᐅᔪᓄᑦ ᐃᑲᔪᖅᑎ 
ᓈᒻᒪᒋᔭᖃᖅᐸᑦ ᑐᕌᖅᑕᐅᓂᕐᒥᓂᒃ; ᐅᕝᕙᓘᓐᓃᑦ 

(ᐱ) ᐊᓯᐊᒎᖅᑎᓪᓗᒍ, ᕿᒪᒃᑕᐅᔪᓄᑦ ᐃᑲᔪᖅᑎ ᑐᕌᖅᑕᐅᓂᕐᒥᓂᒃ 
ᐱᒋᐊᖃᕋᓱᒋᒃᐸᑦ ᐊᒻᒪᓗ ᑭᒃᑯᓗᒃᑖᓄᑦ ᐊᑲᐅᓂᖃᕋᔭᕈᒋᒍᓂᐅᒃ. 

 
ᐃᓕᑕᖅᓯᓂᖅ ᓯᓚᑖᓂ ᓄᓇᕗᑦ ᓴᙱᓕᕇᓂᒃ ᐱᔪᓐᓇᕐᓂᖃᕈᓐᓇᕐᓂᖓᑦ 
26. ᐱᔪᓐᓇᕐᓂᖅᑖᖅᑎᑕᐅᔪᓐᓇᖅᐳᑦ ᓴᐳᓐᓂᐊᖅᑏᑦ ᓯᓚᑖᓂ ᓄᓇᕘᑉ 
ᓈᒻᒪᖕᓂᕋᖅᑕᐅᓂᐊᖅᐳᖅ ᐱᔪᓐᓇᕐᓂᖅᖅᑎᑕᐅᓯᒪᔪᖅᐅᔭᕆᐊᒃᓴᖅ ᓄᓇᕘᒧᑦ ᐃᒪᐃᒃᑯᓂ 

(ᐃ) ᓈᒻᒪᖕᓂᕋᖅᑕᐅᒍᓂ ᓄᓇᒋᔭᖓᑕ ᐱᖁᔭᖏᑦ ᒪᓕᒡᓗᒋᑦ; ᐊᒻᒪᓗ 
(ᐱ) ᐅᖃᐅᓯᖏᑦ ᓈᒻᒪᒋᔭᐅᒃᐸᑕ ᖃᖓᒃᑯᑦ ᐱᒋᐊᕐᕕᖃᓚᐅᕐᒪᖔᑦ 
ᑲᔪᓯᒋᐊᕐᕕᖃᓚᐅᕐᒪᖔᓪᓘᓐᓃᑦ ᑎᑎᕋᖅᑕᐅᓯᒪᓂᖏᑦ ᐃᓚᖏᓐᓂ 10(1) (ᒋ)-ᒥ. 
 

ᐃᖅᑲᖅᑐᐃᕖᑦ ᐱᔪᓐᓇᕐᓂᖃᕐᕕᒋᔭᖏᑦ 
27. (1) ᐆᒃᑐᕋᕈᑎᒃ ᑭᒡᒐᖅᑐᖅᑕᐅᔪᒪᓗᑎᒃ ᐱᔪᓐᓇᕐᓂᖅᖅᑎᑕᐅᓯᒪᔪᖅᒧᑦ ᓴᙱᓕᕇᖑᔪᓂᒃ 
ᐱᔪᓐᓇᕐᓂᖅᑖᖅᑎᑦᑎᔪᓐᓇᖅᐳᑦ ᐃᖅᑲᖅᑐᐃᔩᑦ, ᐱᔪᓐᓇᐅᑎᖏᓐᓄᑦ 
ᐱᔪᓐᓇᕐᓂᖅᖅᑎᑕᐅᓯᒪᔪᖅᐅᓂᐊᖅᑐᑦ ᐊᒻᒪᓗ ᑭᒡᒐᖅᑐᖅᑕᖓᑕ ᐱᔪᒫᕐᓂᐊᖅᑕᖏᓐᓄᑦ, 
ᐃᖅᑲᖅᑐᐃᕖᑦ ᓵᖓᓄᐊᖅᑎᑦᑎᔪᓐᓇᖅᐳᑦ ᓈᒻᒪᒍᓱᖕᓂᖏᑦ ᒪᓕᑐᐃᓐᓇᕐᓂᐊᕐᓗᒋᑦ ᐋᖅᑭᒃᑕᖏᑦ 
ᒪᑯᓄᐊᖓ: 

(ᐃ) ᑎᓕᓯᔾᔪᑎ ᖃᓄᐃᓕᐅᖅᑕᐅᓂᒃᓴᖓᓄᑦ ᐸᖅᑭᔭᐅᓂᐊᕐᓂᖏᓐᓄᑦ 
ᒥᐊᓂᕆᔭᐅᓂᐊᕐᓂᖏᓐᓄᓪᓗ ᑭᒡᒐᖅᑐᖅᑕᐅᔫᑉ ᓇᖕᒥᓂᖁᑎᖏᑕ ᒥᒃᓵᓄᑦ; 

(ᐱ) ᑎᓕᓯᔾᔪᑎ ᑐᕌᖅᑎᑎᒍᑎᐅᔪᖅ ᐊᑕᐅᓯᖅ ᐊᒥᓲᓂᖅᓴᓪᓘᓐᓃᑦ 
ᐅᖃᓕᒫᒐᐃᑦ ᓴᖅᑭᑕᐅᓗᑎᒃ ᐃᖅᑲᖅᑐᐃᕕᒃᑯᑦ ᐃᑲᔪᖅᑕᐅᖁᓪᓗᒋᑦ 
ᐊᖏᖃᑎᒌᒐᓱᐊᖅᑎᑦᑎᓂᕐᒧᑦ ᓄᐃᔪᓂᒃ ᐆᒃᑐᕋᕈᑎᒥᑦ; 

(ᑎ) ᐃᖅᑲᖅᑐᐃᕕᒃᑰᖅᑐᒃᑯᑦ ᓱᓕᓂᕋᕆᐊᖃᖅᐳᑦ ᒪᓕᒡᓗᒍ ᐃᓚᖓ 4; 
(ᑭ) ᐊᑎᓕᐅᕐᓗᑎᒃ ᓴᙱᓂᕐᓂᒃ ᑐᓂᓯᓯᒪᔪᓐᓇᕐᓂᕐᒧᑦ ᐱᔪᓐᓇᕐᓂᖓ 

ᐊᑐᕈᓐᓃᕐᓂᖓᓂᒃ ᑭᐱᔭᐅᓂᖓᓂᒡᓘᓐᓃᑦ; 

(ᒥ) ᑎᓕᔭᐅᔾᔪᑎᖃᕈᓂ ᐃᖅᑲᖅᑐᐃᕕᓄᑦ ᐱᔪᓐᓇᕐᓂᖅᖅᑎᑕᐅᓯᒪᔪᖅᒋᔭᐅᔪᖅ 
ᑮᓇᐅᔭᓕᕆᔾᔪᑎᑦ ᐊᔾᔨᖏᓐᓂᒃ ᑐᓂᓯᖁᓗᒍ ᐃᖅᑲᖅᑐᐃᕕᓄᑦ; 

(ᓂ) ᑎᓕᓯᔾᔪᑎ ᐊᓯᔾᔨᖅᑎᑦᑎᔪᖅ ᐱᔪᓐᓇᐅᑎᖃᖅᑎᑕᐅᓂᕐᒥᒃ; 
(ᓯ) ᑎᓕᓯᔾᔪᑎ ᑎᒃᑯᐊᖅᓯᔾᔪᑎ ᐱᔪᓐᓇᕐᓂᖅᑖᖅᑎᑦᑎᓂᖃᕐᓂᕐᒥᒃ ᐊᓯᐊᓂᒃ 

ᐱᔪᓐᓇᕐᓂᖅᑖᖅᑎᑕᐅᓯᒪᔫᑉ ᑖᓐᓇ ᐃᓇᖏᖅᑕᐅᖔᕐᓗᓂ 
(ᓕ) ᕿᒪᒃᑕᐅᔪᓂᒃ ᑲᒪᔨ ᐊᖏᖅᐸᑦ, ᑖᓐᓇ ᐱᔪᓐᓇᕐᓂᖅᑖᖅᑎᑕᐅᓂᕐᒥᒃ 

ᑕᐃᔭᐅᖔᕐᓗᓂ ᐱᔪᓐᓇᕐᓂᖅᑖᖅᑎᑕᐅᓯᒪᓂᕐᒧᑦ; 
(ᔨ) ᑎᓕᓯᔾᔪᑎ ᑐᒃᓯᕋᖅᑐᖅ ᐊᑭᓕᖅᑐᐃᖁᓪᓗᒍ, ᕿᒪᒃᑕᐅᔪᓄᑦ 

ᑭᒡᒐᖅᑐᖅᑕᐅᔪᒧᑦ, ᐱᕙᓪᓕᐊᔪᒧᓪᓘᓐᓃᑦ ᐃᓚᒋᔭᐅᙱᑦᑐᒧᑦ, 
ᐊᔪᖅᓴᖅᑐᖃᖅᑎᓪᓗᒍ ᓄᓇᕗᒻᒥ. 

 
ᑭᓇ ᐆᒃᑐᕈᓐᓇᖅᐸ ᐊᒻᒪ ᖃᖓᒃᑯᑦ 
 (2) ᐆᒃᑐᕋᕈᑎ ᒪᓕᒡᖢᒋᑦ ᐃᓚᕈᑎᖏᑦ (1)-ᒦᑦᑐᑦ ᑭᒡᒐᖅᑐᖅᑕᐅᔪᖅ ᐆᒃᑐᕋᕈᓐᓇᖅᑐᖅ, 
ᐱᔪᓐᓇᕐᓂᖅᖅᑎᑕᐅᓯᒪᔪᖅᒃᓴᒥᓂᒃ, ᐃᓚᐃᖅᑐᓄᑦ ᐸᐸᑦᑎᔨᒧᑦ ᐸᐸᑦᑎᔨᑖᕈᓐᓇᖅᑐᑦ, 
ᑭᒡᒐᖅᑐᖅᑕᐅᔫᑉ ᖃᑕᙳᑎᒋᔭᖏᓐᓂ ᐃᓚᒋᓛᕆᒃᐸᒍ, ᑮᓇᐅᔭᓕᕆᔭᐅᓂᖃᖃᑦᑕᕈᓐᓇᕐᓗᓂᓗ 
ᒪᓕᒡᓗᒋᑦ ᐃᓚᒃᑲᓐᓂᖓᓂ 25-ᒥ (1) ᐅᕝᕙᓘᓐᓃᑦ (2) ᑎᑎᕋᖅᓯᒪᔪᓂ ᐅᕝᕙᓘᓐᓃᑦ 
ᐃᖅᑲᖅᑐᐃᔨᓄᑦ ᐊᖏᖅᑕᐅᓗᓂ, ᐱᔪᒪᓂᖃᖅᑐᖅ ᐃᓄᒃ ᖃᖓᑐᐃᓐᓇᖅ ᓴᙱᓂᕐᓂᒃ 
ᑐᓂᓯᓯᒪᔪᓐᓇᕐᓂᕐᒧᑦ ᐱᔪᓐᓇᐅᑎᒃᓴᖏᑦ ᐊᑐᓕᖅᑎᑕᐅᓚᐅᖅᑎᓪᓗᒋᑦ.  
 
ᖃᐅᔨᒃᑲᐃᔾᔪᑎ 
 (3) ᐆᒃᑐᕋᕈᑎᖃᖅᑐᖅ ᓯᕗᓂᐊᒍᑦ ᑐᓴᖅᑎᑦᑎᓯᒪᔭᕆᐊᖃᖅᐳᖅ ᐆᒃᑐᕋᐅᑎᖏᓐᓂᒃ 
ᒪᑯᓄᖓ: 

(ᐃ) ᑭᒡᒐᖅᑐᖅᑕᐅᔪᖅ, ᐃᖅᑲᖅᑐᐃᔨᓄᑦ ᑭᓯᐊᓂ ᑕᐃᒪᐃᖁᔭᐅᓯᒪᖏᑉᐸᑦ; 
(ᐱ) ᐱᔪᓐᓇᕐᓂᖅᖅᑎᑕᐅᓯᒪᔪᖅ; 
(ᑎ) ᐃᓚᐃᖅᑐᓄᑦ ᐸᐸᑦᑎᔨ ᐸᐸᑦᑎᔨ; 
(ᑭ) ᑭᓇᑐᐃᓐᓇᑦᑎᐊᖅ ᐃᖅᑲᖅᑐᐃᕕᓄᑦ ᑎᓕᔭᐅᓯᒪᔪᖅ. 

 

 
ᐱᖁᔭᕋᓛᑦ 

 
ᐱᖁᔭᕋᓛᑦ 
28. ᑲᒥᓯᓇ, ᒥᓂᔅᑕᐅᑉ ᐊᑐᓕᖁᔨᓂᖓ ᒪᓕᒡᓗᒍ, ᐱᖁᔭᕋᓛᓕᐅᕈᓐᓇᖅᐳᖅ 

(ᐃ) ᐃᓕᖅᑯᓯᒃᓴᖏᓐᓂᒃ ᓇᓗᓇᐃᔭᐃᓯᒪᔪᓂᒃ ᖃᓄᖅ ᐱᔪᓐᓇᕐᓂᖃᖅᑎᒋᓗᑎᒃ 
ᐱᔪᓐᓇᕐᓂᖅᑖᖅᑎᑕᐅᓯᒪᔪᓐᓇᕐᒪᖔᑕ ᖃᓄᑎᒋᓗ ᐱᔾᔪᑎᒋᓪᓗᒍ 
ᐃᓚᒃᑲᓐᓂᖓ 3(4) ᐱᔪᓐᓇᕐᓂᖃᖅᑎᑕᐅᔪᓐᓇᕐᓂᖏᓐᓄᑦ 
ᐱᔪᓐᓇᕐᓂᖅᖅᑎᑕᐅᓯᒪᔪᖅᐅᓂᐊᖅᑐᑦ; 

(ᐱ) ᓇᓗᓇᐃᔭᐃᓯᒪᓗᑎᒃ ᑐᓴᖅᑕᐅᔭᕆᐊᖃᖃᑦᑕᖅᑐᑦ ᐅᖃᐅᓯᕆᔭᐅᓯᒪᔪᑦ 
ᐱᖁᔭᑦ ᐃᓚᖏᓐᓂ 12(1)-ᒥ ᐊᒻᒪᓗ (2); 

(ᑎ) ᐱᔪᓐᓇᕐᓂᖅᑖᖅᑎᑕᐅᓯᒪᔪᖅ ᖃᓄᑎᒋᓗ ᐊᑖᓂ 12(1) ᐊᒻᒪᓗ (2) 
(ᑭ) ᐱᔾᔪᑎᖃᖅᑐᑦ ᐱᔪᓐᓇᐅᑕᐅᔪᑦ ᕿᒪᒃᑕᐅᔪᓄᑦ ᑲᒪᔨᒧᑦ 

ᐊᑐᖅᑕᐅᒋᐊᖃᕐᒪᖔᑕ ᐊᑖᓂ 14, 25 ᐊᒻᒪᓗ 27; 

(ᒋ) ᐱᔾᔪᑎᖃᖅᑐᖅ ᐊᑐᐃᓐᓇᖃᕈᓐᓇᕐᓂᕐᒥᒃ ᑎᑎᖃᖁᑎᓂᒃ 
ᐊᑎᓕᐅᖅᑕᐅᓯᒪᔪᓂ ᐊᑖᓂ ᐃᓚᖓ 14; 

(ᒥ) ᑭᓱᑦ ᖃᓄᑐᐃᓐᓇᕐᓗ ᑲᒥᓯᓇᐅᑉ ᐱᑕᖃᕆᐊᖃᕋᓱᒋᔭᖏᑦ ᒪᓕᒡᓗᒋᑦ 
ᒥᓂᔅᑕᐅᑉ ᐱᒋᐊᖅᑕᐅᖁᔭᖏᑦ ᐅᕝᕙᓘᓐᓃᑦ ᑖᓐᓇ ᐱᖁᔭᖅ 
ᒪᓕᒃᑕᐅᑎᓐᓇᓱᐊᕐᓂᐊᕐᓗᓂ ᐱᖁᔭᙳᖅᑕᐅᔾᔪᑎᒋᓚᐅᖅᑕᖏᓐᓄᑦ 
ᓇᓛᒎᑦᑎᐊᑐᐊᖅᐸᑕ.  

 
ᐱᖁᔭᙳᖅᑎᑕᐅᓂᖓᓄᑦ ᐊᓯᔾᔨᖅᑕᐅᔾᔪᑎᒋᔭᖏᑦ 

 

ᓄᓇᖃᕐᓂᕐᒧᑦ ᐱᖁᔭᖅ 
29. (1) ᓄᓇᖃᕐᓂᕐᒧᑦ ᐱᖁᔭᖅ ᐊᓯᔾᔨᖅᑕᐅᔪᖅ ᑖᔅᓱᒧᖓ ᐱᖁᔭᒧᑦ. 
 
 (2) ᐃᓚᕈᑕᖏᑦ 127 (1)-ᒦᑦᑐᑦ ᐊᓯᔾᔨᖅᑕᐅᕗᑦ ᐅᑯᓂᖓ ᐃᓇᖏᖅᑕᐅᓪᓗᑎᒃ 
ᑎᑎᕋᖅᓯᒪᔪᓂᒃ: 
 
ᓴᙱᓂᕐᓂᒃ ᑐᓂᓯᓯᒪᔪᓐᓇᕐᓂᕐᒧᑦ  ᐱᔪᓐᓇᐅᑎᖏᓐᓂᒃ ᐊᑐᓕᖅᑎᑦᑎᓕᕐᓗᓂ 
127. (1) ᐃᓄᒃ, ᐊᑐᓕᖅᑎᑦᑎᑎᓪᓗᒍ ᓴᙱᓂᕐᓂᒃ ᑐᓂᓯᓯᒪᔪᓐᓇᕐᓂᕐᒧᑦ  ᐱᔪᓐᓇᐅᑎᖏᓐᓂᒃ, 
ᐊᖏᖅᓯᓯᒪᖕᒪᑦ ᑎᒃᑯᐊᖅᓯᓂᐅᓪᓗᓂᓗ ᐃᓄᖕᒥᒃ ᑭᓇᑐᐃᓐᓇᕐᒥᒃ ᑭᒡᒐᖅᑐᖅᑎᒋᓗᓂᐅᑉ 
ᐱᓕᕆᔾᔪᔾᔨᖁᒍᓂᐅᒃ ᓇᖕᒥᓂᖁᑎᒋᔭᐅᔪᑦ ᓄᒃᑎᖅᑕᐅᓂᖏᓐᓄᑦ ᒪᑯᓄᖓᓗ ᓄᓇᖁᑎᒋᔭᖏᓐᓄᑦ, 
ᒪᓕᒋᐊᖃᕋᔭᖅᐳᑦ ᑖᔅᓱᒥᖓ ᐱᖁᔭᒥᒃ, ᓄᓇᖃᕐᓂᕐᒧᑦ ᐊᒡᓚᒡᕕᖓᓄᑦ ᐊᑐᓕᖅᑎᑦᑎᔭᖅᑐᕈᓐᓇᖅᐳᑦ 
ᓴᙱᓂᕐᓂᒃ ᑐᓂᓯᓯᒪᔪᓐᓇᕐᓂᕐᒧᑦ  ᐱᔪᓐᓇᐅᑎᒃᓴᕆᓂᐊᖅᑕᖏᓐᓂ ᑭᒡᒐᖅᑐᖅᑎᒋᓂᐊᖅᑎᓪᓗᓂᐅᒃ.  
 
ᓱᓕᓂᕋᐃᔾᔪᑎᑦ 
 (1.1) ᓇᓪᓕᕐᕕᒃᓴᓕᒃ ᐱᔪᓐᓇᕐᓂᐊ ᐱᔪᓐᓇᕐᓂᖅᑲᖅᑎᑕᐅᓯᒪᔪᑉ ᐱᔭᐅᒋᐊᖃᙱᑦᑐᖅ 
ᑭᓯᐊᓂ ᐃᓚᒃᑲᓐᓂᖓ (1) ᒪᓕᒃᑕᐅᒃᐸᑦ ᒪᓕᒡᓗᓂ ᓱᓕᓂᕋᕈᑎᒥᒡᓗ ᐊᔾᔨᖓᓂᒃ ᐃᓚᖃᕐᓗᓂ 
ᐅᕝᕙᓘᓐᓃᑦ ᓱᓕᓂᕋᕈᑏ ᒪᓕᒃᑕᐅᓗᑎᒃ ᐃᓚᒃᑲᓐᓂᖏᑦ 3(3) ᐊᒻᒪᓗ (4) ᐅᕝᕙᓘᓐᓃᑦ 4 ᑕᒡᕙᓂ 
ᑭᒡᒐᖅᑐᐃᔨᐅᑉ ᐱᔪᓐᓇᕐᓂᖏᑦ ᐱᖁᔭᖓᓐᓂ. 
 

(3) ᐃᓚᒃᑲᓐᓂᖏᑦ 127(3)-ᒦᑦᑐᑦ ᐊᑐᕈᓐᓃᖅᑎᑕᐅᕗᑦ ᐅᑯᓂᖓ 
ᐃᓇᖏᖅᑕᐅᓪᓗᑎᒃ ᑎᑎᕋᖅᓯᒪᔪᓂᒃ: 
 
ᓇᖕᒥᓂᖃᖅᑎᐅᔫᑉ ᐱᔪᓐᓇᐅᑎᖏᑦ 
 (3) ᑐᓴᖅᑎᑦᑎᓂᖅ ᐊᑐᓕᖅᑎᑦᑎᓂᕐᓘᓐᓃᑦ ᓴᙱᓂᕐᓂᒃ ᑐᓂᓯᓯᒪᔪᓐᓇᕐᓂᕐᒧᑦ  
ᐱᔪᓐᓇᕐᓂᖏᓐᓂᒃ ᐊᒃᑐᐃᓂᕐᓗᒍᑎᖃᕐᓂᐊᙱᓚᖅ ᓇᖕᒥᓂᖃᖅᑎᐅᔫᑉ ᐱᔪᓐᓇᐅᑎᖏᓐᓂᒃ 
ᓱᕐᕋᒍᑕᐅᓂᐊᙱᓚᖅ ᓄᓇᖁᑎᖏᓐᓄᑦ ᐱᔪᓐᓇᕐᓂᖅᖅᑎᑕᐅᓯᒪᔪᖅᒧᑦ ᓄᒃᑎᖅᑕᐅᓂᖏᓐᓄᑦ 
ᐅᕝᕙᓘᓐᓃᑦ ᖃᓄᐃᓕᔭᐅᓂᖓᓄᑦ ᓄᓇᖁᑎᖏᑦ.  
 
 (4) ᐃᓚᖓ 129 ᐊᑐᕈᓐᓃᖅᑎᑕᐅᕗᖅ ᐅᑯᓂᖓ ᐃᓇᖏᖅᑕᐅᓪᓗᑎᒃ 
ᑎᑎᕋᖅᓯᒪᔪᓂᒃ: 

ᐊᑐᕈᓐᓃᖅᑎᑦᑎᓂᖅ  
129. (1) ᑎᑎᕋᖅᑎ ᐊᑐᕈᓐᓃᖅᑎᑎᑎᓂᕐᒥᒃ ᐱᔪᓐᓇᖅᑐᖅ ᓄᖃᖅᑎᑦᑎᓂᕐᒥᒡᓘᓐᓃᑦ 
ᐊᑎᓕᐅᕆᕕᖕᒥ ᐊᑐᓕᖅᑎᑦᑎᓇᓱᐊᕈᑎᒃ ᐱᔪᓐᓇᐅᑎᖏᓐᓂᒃ ᓴᐳᓐᓂᐊᖅᑏᑦ ᓄᓇᓕᕆᓂᕐᒧᑦ 
ᐊᒡᓚᒡᕕᖓᓄᐊᖅᓯᒍᑎᒃ 

(ᐃ) ᐊᑐᕈᓐᓃᖅᑎᑕᐅᓐᓂᖅᐸᑦ, ᓴᙱᓂᕐᓂᒃ ᑐᓂᓯᓯᒪᔪᓐᓇᕐᓂᕐᒧᑦ  
ᐱᔪᓐᓇᐅᑎᖓ, ᐅᕝᕙᓘᓐᓃᑦ 

(ᐱ) ᑭᐱᔭᐅᒍᓂ ᖃᓄᐃᓕᓂᖏᑦ ᒪᓕᒡᓗᒋᑦ ᓇᓗᓇᐃᖅᑕᐅᓯᒪᔪᑦ ᐊᑐᖅᐸᑕ 
ᐱᓚᖓ 16-ᒥ ᑎᑎᕋᖅᓯᒪᔪᑦ ᐱᖁᔭᒥ ᓴᙱᓂᕐᓂᒃ ᑐᓂᓯᓯᒪᔪᓐᓇᕐᓂᕐᒧᑦ  
ᐱᔪᓐᓇᕐᓂᖏᓐᓄᑦ, ᓴᙱᓕᕇᖕᓂᖏᓐᓂᒃ ᐱᔪᓐᓇᐅᑎᖏᓐᓂᒃ 
ᐊᑐᓕᖅᑎᑦᑎᔪᒪᓯᒪᓗᑎᒃ,  

 
ᓄᐃᔪᑦ ᐃᓱᓕᓐᓂᖓᓄᑦ  
 (2) ᑐᓴᖅᑎᑦᑎᕙᒌᕈᑏᑦ ᐃᓱᓕᓐᓂᐊᓕᕐᓂᖓᓄᑦ ᓴᐳᓐᓂᐊᖅᑏᑦ ᐱᔪᓐᓇᕐᓂᖏᑦ 
ᐊᑐᓕᖅᑎᑕᐅᒍᑎᒃ ᑎᑎᕋᖅᓯᒪᔪᒃ ᐃᓚᕈᑎᖏᓐᓃᑦᑐᑦ (1)-ᒥ ᒪᓕᒡᓗᒋᑦ ᓇᓗᓇᐃᒃᑯᑕᓂᒃ 
ᓄᐃᓯᒪᔪᓂᒃ ᓱᓕᔪᓂᒃ ᐱᖃᓯᐅᔾᔨᓯᒪᔭᕆᐊᖃᖅᐳᑦ ᐊᑎᓕᐅᖅᑎᐅᔫᓪᓗ ᓈᒻᒪᒋᔭᕆᐊᖃᖅᐸᐃᑦ, 
ᐃᓱᓕᑎᑕᐅᓂᖏᓐᓄᑦ ᓴᙱᓂᕐᓂᒃ ᑐᓂᓯᓯᒪᔪᓐᓇᕐᓂᕐᒧᑦ  ᐱᔪᓐᓇᐅᑎᒋᓚᐅᖅᑕᖏᑦ. 
 
ᐊᒃᑐᐃᓂᖓ ᐊᑐᕈᓐᓃᖅᑎᑕᐅᔪᑦ 
 (3) ᑐᓴᖅᑎᑦᑎᓚᐅᖅᑎᓪᓗᒋᑦ ᐊᑐᕈᓐᓃᕈᑎᒃᓴᓂᒃ ᐃᓱᓕᓐᓂᖓᓄᑦ ᐱᔪᓐᓇᐅᑎᖏᑦ 
ᐱᔪᓐᓇᕐᓂᖅᑖᖅᑎᑕᐅᓯᒪᔪᖅᑎᒋᔭᐅᔫᑉ, ᐊᑎᓕᐅᖅᑎᑦᑎᔨᒋᔭᐅᔪᖅ ᓄᒃᑎᖅᑕᐅᓇᓱᐊᖅᑐᓂᒃ 
ᐊᖏᖅᓯᓂᐊᙱᓚᖅ ᐅᕝᕙᓘᓐᓃᑦ ᐊᓯᐊᒍᑦ ᐊᑎᓕᐅᖅᑕᐅᓯᒪᔪᓂᒃ ᒪᓕᒡᖢᑎᒃ ᐱᔪᓐᓇᐅᑎᖏᓐᓂᒃ 
ᐱᔪᓐᓇᕐᓂᖅᑖᖅᑎᑕᐅᓯᒪᔪᑕᖅᐅᔫᑉ ᐊᑐᕈᓐᓃᖅᑎᑕᐅᓚᐅᖅᑎᓪᓗᒍ ᐱᔪᓐᓇᐅᑎᖏᑦ 
ᐱᔪᓐᓇᕐᓂᖅᖅᑎᑕᐅᓯᒪᔪᖅᐅᔫᑉ ᐅᕝᕙᓘᓐᓃᑦ ᑐᓴᖅᑎᑦᑎᕙᒌᕈᑎᒥ ᐅᓪᓗᖓᑕ 
ᐃᓱᓕᕕ/ᒃᓴᕆᓚᐅᖅᑕᖓᑕ ᐅᖓᑖᓅᖅᑎᑕᐅᓯᒪᓂᐊᙱᓚᖅ.  
 

ᐃᓚᐃᖅᑐᓄᑦ ᐃᓐᓄᒃᓴᐃᓂᕐᒧᑦ ᐸᐸᑦᑎᔨᓄᑦ ᐱᖁᔭᖅ 
 

30. (1) ᐃᓚᐃᖅᑐᓄᑦ ᐃᓐᓄᒃᓴᐃᓂᕐᒧᑦ ᐸᐸᑦᑎᔨᓄᑦ ᐱᖁᔭᖓ ᑕᒪᑐᒧᖓ 
ᐊᓯᔾᔨᖅᑕᐅᔪᖅ. 
 

(2) ᐃᓚᒃᑲᓐᓂᖓ 3 ᑖᓐᓇ ᐃᓚᐃᖅᑐᓄᑦ ᐃᓐᓄᒃᓴᐃᓂᕐᒧᑦ ᐸᐸᑦᑎᔨᓄᑦ ᐱᖁᔭᖅ 
ᐃᓚᒋᐊᖅᑕᐅᕗᖅ ᐅᑯᓂᖓ ᐅᖃᐅᓯᐅᔪᓂᒃ (ᑭ)-ᒦᑦᑐᑦ 
 
 (ᑭ.1) ᐱᔪᓐᓇᕐᓂᖅᑖᖅᑎᑕᐅᓯᒪᓂᐊᕐᓗᓂ ᑭᒡᒐᖅᑐᐃᓗᓂ ᐃᓄᖕᒥᒃ ᒪᓕᒡᓗᒍ ᓴᙱᓂᕐᓂᒃ 
ᑐᓂᓯᓯᒪᔪᓐᓇᕐᓂᕐᒧᑦ ᐱᔪᓐᓇᕐᓃᑦ ᑐᕐᖓᓂᖃᖅᑐᒧᑦ ᑭᒡᒐᖅᑐᐃᔨᐅᑉ ᐱᔪᓐᓇᕐᓂᖏᑦ ᐱᖁᔭᖓᓐᓂᒃ. 
 
 (3) ᐃᓚᒃᑲᓐᓂᖓ 23 ᐃᓚᐃᖅᑐᓄᑦ ᐃᓐᓄᒃᓴᐃᓂᕐᒧᑦ ᐸᐸᑦᑎᔨᓄᑦ ᐱᖁᔭᖅ 
ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐆᒧᖓ ᐃᓇᖏᖅᑕᐅᓪᓗᓂ: 
 
23. ᑕᒪᑐᒪᓂ ᑲᓇᑕᐅᑉ ᐃᖅᑲᖅᑐᐃᕕᒡᔪᐊᖓᓂ ᐃᖅᑲᖅᑐᐃᕕᓕᕆᕝᕕᖓᓂᓘᓐᓃᑦ 
ᐱᔪᓐᓇᕐᓂᖃᖅᐸᑦ ᑎᒃᑯᐊᖅᓯᓂᕐᒥᒃ ᑮᓇᐅᔭᓂᒃ ᐱᖁᑎᓂᒡᓘᓐᓃᑦ ᐸᐸᑦᓯᔨᒥᒃ, ᕿᒪᑯᓂ ᑲᒪᔨᐅᔪᒥᒃ, 

ᐊᐅᓚᑦᓯᔨᒥᒃ, ᑭᒡᒐᖅᑐᐃᔨᐅᑉ ᐱᔪᓐᓇᕐᓂᖏᑦ, ᑲᒪᔨᒥ ᑲᑎᒪᔨᐅᓪᓗᑎᒃ ᑲᒪᔨᒥᒡᓘᓐᓃᑦ, ᑲᓇᑕᒥ 
ᐃᖅᑲᖅᑐᐃᕕᒡᔪᐊᖅ ᑎᒃᑯᐊᖅᓯᔪᓐᓇᖅᑐᖅ ᕿᒪᒃᑕᐅᔪᓂ ᑲᒪᔨᒥᒃ ᐊᖏᖅᐸᑦ ᖃᓄᑐᐃᓐᓇᖅ 
ᑎᒃᑯᐊᖅᑕᐅᔪᓂᒃ. 
 

ᐊᑐᓕᖅᑎᑕᐅᓂᒃᓴᖓ 
 
ᐊᑐᓕᖅᑎᑕᐅᓂᒃᓴᖓ 
31. ᑖᓐᓇ ᐱᖁᔭᖅ ᐃᓚᖏᓐᓂᓘᓐᓃᑦ ᐊᑐᓕᖅᑎᑕᐅᓂᖃᕐᓂᐊᖅᐳᑦ ᑲᒥᓯᓇᒧᑦ 
ᐊᑐᓕᖁᔭᐅᓂᖓ ᐅᓪᓗᖅ ᐅᓪᓗᐃᑦ ᐊᑐᕐᓗᒋᑦ.  
 
 
 
 


